
சாணக்யநீதி வர்ணாநுக்ரமித

ஆசார:குலமாக்²யாதி தே³ஶமாக்²யாதி பா⁴ஷணம் ।
ஸம்ப்⁴ரம:ஸ்நேஹமாக்²யாதி வபுராக்²யாதி போ⁴ஜநம் ॥ 03-02

ஆஹாரநித்³ராப⁴யமைது²நாநி
ஸமாநி சைதாநி ந்ரு’ணாம் பஶூநாம் ।

ஜ்ஞாநம் நராணாமதி⁴கோ விஶேஷோ
ஜ்ஞாநேந ஹீநா: பஶுபி: ⁴ ஸமாநா: ॥ 17-17

ஆலஸ்யோபக³தா வித்³யா பரஹஸ்தக³தம் த⁴நம் ।
அல்பபீ³ஜம் ஹதம் க்ஷேத்ரம் ஹதம் ஸைந்யமநாயகம் ॥ 05-07

ஆபத³ர்தே² த⁴நம் ரக்ஷேச்ச்²ரீமதாம் குத ஆபத:³ ।
கதா³சிச்சலதே லக்ஷ்மீ:ஸஞ்சிதோऽபி விநஶ்யதி ॥ 01-07

ஆபத³ர்தே² த⁴நம் ரக்ஷேத்³தா³ராந் ரக்ஷேத்³த⁴நைரபி ।
ஆத்மாநம் ஸததம் ரக்ஷேத்³தா³ரைரபி த⁴நைரபி ॥ 01-06

ஆப்தத்³வேஷாத்³ப⁴வேந்ம்ரு’த்யு: பரத்³வேஷாத்³த⁴நக்ஷய: ।
ராஜத்³வேஷாத்³ப⁴வேந்நாஶோ ப்³ரஹ்மத்³வேஷாத்குலக்ஷய: ॥ 10-11

ஆர்தேஷு விப்ரேஷு த³யாந்விதஶ்ச
யச்ச்²ரத்³த⁴யா ஸ்வல்பமுபைதி தா³நம் ।

அநந்தபாரமுபைதி ராஜந்
யத்³தீ³யதே தந்ந லபே⁴த்³த்³விஜேப்⁴ய: ॥ 12-02

ஆத்மவர்க³ம் பரித்யஜ்ய பரவர்க³ம் ஸமாஶ்ரயேத் ।
ஸ்வயமேவ லயம் யாதி யதா² ராஜாந்யத⁴ர்மத: ॥ 11-02

ஆத்மாபராத⁴வ்ரு’க்ஷஸ்ய ப²லாந்யேதாநி தே³ஹிநாம் ।
தா³ரித்³ர்யது:³க²ரோகா³ணி ப³ந்த⁴நவ்யஸநாநி ச ॥ 14-02

ஆதுரே வ்யஸநே ப்ராப்தே து³ர்பி⁴க்ஷே ஶத்ருஸங்கடே ।
ராஜத்³வாரே ஶ்மஶாநே ச யஸ்திஷ்ட²தி ஸ பா³ந்த⁴வ: ॥ 01-12

ஆயு: கர்ம ச வித்தம் ச வித்³யா நித⁴நமேவ ச ।
பஞ்சைதாநி ஹி ஸ்ரு’ஜ்யந்தே க³ர்ப⁴ஸ்த²ஸ்யைவ தே³ஹிந: ॥ 04-01

அப்⁴யாஸாத்³தா⁴ர்யதே வித்³யா குலம் ஶீலேந தா⁴ர்யதே ।
கு³ணேந ஜ்ஞாயதே த்வார்ய: கோபோ நேத்ரேண க³ம்யதே ॥ 05-08

அத: ⁴ பஶ்யஸி கிம் பா³லே பதிதம் தவ கிம் பு⁴வி ।
ரே ரே மூர்க² ந ஜாநாஸி க³தம் தாருண்யமௌக்திகம் ॥ 17-20

அத⁴மா த⁴நமிச்ச²ந்தி த⁴நமாநௌ ச மத்⁴யமா: ।
உத்தமா மாநமிச்ச²ந்தி மாநோ ஹி மஹதாம் த⁴நம் ॥ 08-01

அத⁴நா த⁴நமிச்ச²ந்தி வாசம் சைவ சதுஷ்பதா:³ ।
மாநவா:ஸ்வர்க³மிச்ச²ந்தி மோக்ஷமிச்ச²ந்தி தே³வதா: ॥ 05-18

அதீ⁴த்யேத³ம் யதா²ஶாஸ்த்ரம் நரோ ஜாநாதி ஸத்தம: ।
த⁴ர்மோபதே³ஶவிக்²யாதம் கார்யாகார்யம் ஶுபா⁴ஶுப⁴ம் ॥ 01-02

அத்⁴வா ஜரா தே³ஹவதாம் பர்வதாநாம் ஜலம் ஜரா ।
அமைது²நம் ஜரா ஸ்த்ரீணாம் வஸ்த்ராணாமாதபோ ஜரா ॥ 04-17

அக்³நிராப:ஸ்த்ரியோ மூர்கா:²ஸர்பா ராஜகுலாநி ச ।
நித்யம் யத்நேந ஸேவ்யாநி ஸத்³ய: ப்ராணஹராணி ஷட் ॥ 14-12

அக்³நிர்தே³வோ த்³விஜாதீநாம் முநீநாம் ஹ்ரு’தி³தை³வதம் ।
ப்ரதிமா ஸ்வல்பபு³த்³தீ⁴நாம் ஸர்வத்ர ஸமத³ர்ஶிந: ॥ 04-19

அஹிம் ந்ரு’பம் ச ஶார்தூ³லம் வ்ரு’த்³த⁴ம் ச பா³லகம் ததா² ।
பரஶ்வாநம் ச மூர்க²ம் ச ஸப்த ஸுப்தாந்ந போ³த⁴யேத் ॥ 09-07

அஹோ ப³த விசித்ராணி சரிதாநி மஹாத்மநாம் ।
லக்ஷ்மீம் த்ரு’ணாய மந்யந்தே தத்³பா⁴ரேண நமந்தி ச ॥ 13-04

அஜீர்ணே பே⁴ஷஜம் வாரி ஜீர்ணே வாரி ப³லப்ரத³ம் ।
போ⁴ஜநே சாம்ரு’தம் வாரி போ⁴ஜநாந்தே விஷாபஹம் ॥ 08-07

அக்ரு’ஷ்டப²லமூலாநி வநவாஸரதி:ஸதா³ ।
குருதேऽஹரஹ: ஶ்ராத்³த⁴ம்ரு’ஷிர்விப்ர:ஸ உச்யதே ॥ 11-11

அலிரயம் நலிநீத³லமத்⁴யக:³
கமலிநீமகரந்த³மதா³லஸ: ।

விதி⁴வஶாத்பரதே³ஶமுபாக³த:
குடஜபுஷ்பரஸம் ப³ஹு மந்யதே ॥ 15-15

அயமம்ரு’தநிதா⁴நம் நாயகோऽப்யோஷதீ⁴நாம்
அம்ரு’தமயஶரீர: காந்தியுக்தோऽபி சந்த்³ர: ।

ப⁴வதி விக³தரஶ்மிர்மண்ட³லம் ப்ராப்ய பா⁴நோ:
பரஸத³நநிவிஷ்ட: கோ லகு⁴த்வம் ந யாதி ॥ 03-31 Ed. Sharma

அநாக³தவிதா⁴தா ச ப்ரத்யுத்பந்நமதிஸ்ததா² ।
த்³வாவேதௌ ஸுக²மேதே⁴தே யத்³ப⁴விஷ்யோ விநஶ்யதி ॥ 13-07

அநாலோக்ய வ்யயம் கர்தா அநாத:² கலஹப்ரிய: ।
ஆதுர:ஸர்வக்ஷேத்ரேஷு நர: ஶீக்⁴ரம் விநஶ்யதி ॥ 12-19

அநப்⁴யாஸே விஷம் ஶாஸ்த்ரமஜீர்ணே போ⁴ஜநம் விஷம் ।
த³ரித்³ரஸ்ய விஷம் கோ³ஷ்டீ² வ்ரு’த்³த⁴ஸ்ய தருணீ விஷம் ॥ 04-15

அநந்தஶாஸ்த்ரம் ப³ஹுலாஶ்ச வித்³யா:
ஸ்வல்பஶ்ச காலோ ப³ஹுவிக்⁴நதா ச ।

யத்ஸாரபூ⁴தம் தது³பாஸநீயாம்
ஹம்ஸோ யதா²க்ஷீரமிவாம்பு³மத்⁴யாத் ॥ 15-10

அநவஸ்தி²தகார்யஸ்ய ந ஜநே ந வநே ஸுக²ம் ।
ஜநோ த³ஹதி ஸம்ஸர்கா³த்³வநம் ஸங்க³விவர்ஜநாத் ॥ 13-16

அநித்யாநி ஶரீராணி விப⁴வோ நைவ ஶாஶ்வத: ।
நித்யம் ஸம்நிஹிதோ ம்ரு’த்யு: கர்தவ்யோ த⁴ர்மஸங்க்³ரஹ: ॥ 12-12

அந்நஹீநோ த³ஹேத்³ராஷ்ட்ரம் மந்த்ரஹீநஶ்ச ரு’த்விஜ: ।
யஜமாநம் தா³நஹீநோ நாஸ்தி யஜ்ஞஸமோ ரிபு: ॥ 08-23

அந்நாத்³த³ஶகு³ணம் பிஷ்டம் பிஷ்டாத்³த³ஶகு³ணம் பய: ।
பயஸோऽஷ்டகு³ணம் மாம்ஸாம் மாம்ஸாத்³த³ஶகு³ணம் க்⁴ரு’தம் ॥ 10-19

அந்ரு’தம் ஸாஹஸம் மாயா மூர்க²த்வமதிலோபி⁴தா ।
அஶௌசத்வம் நிர்த³யத்வம் ஸ்த்ரீணாம் தோ³ஷா:ஸ்வபா⁴வஜா: ॥ 02-01

அந்த:ஸாரவிஹீநாநாமுபதே³ஶோ ந ஜாயதே ।
மலயாசலஸம்ஸர்கா³ந்ந வேணுஶ்சந்த³நாயதே ॥ 10-08

அந்தர்க³தமலோ து³ஷ்டஸ்தீர்த²ஸ்நாநஶதைரபி ।
ந ஶுத்⁴யதி யதா² பா⁴ண்ட³ம் ஸுராயா தா³ஹிதம் ச ஸத் ॥ 11-07

அநுலோமேந ப³லிநம் ப்ரதிலோமேந து³ர்ஜநம் ।
ஆத்மதுல்யப³லம் ஶத்ரும் விநயேந ப³லேந வா ॥ 07-10

அந்யாயார்ஜிதவித்தபூர்ணமுத³ரம் க³ர்வேண துங்க³ம் ஶிரோ
ரே ரே ஜம்பு³க முஞ்ச முஞ்ச ஸஹஸா நீசம் ஸுநிந்த்³யம் வபு: ॥ 05-05 Ed. Sharma

அந்யாயோபார்ஜிதம் த்³ரவ்யம் த³ஶ வர்ஷாணி திஷ்ட²தி ।
ப்ராப்தே சைகாத³ஶே வர்ஷே ஸமூலம் தத்³விநஶ்யதி ॥ 15-06

அந்யதா² வேத³ஶாஸ்த்ராணி ஜ்ஞாநபாண்டி³த்யமந்யதா² ।
அந்யதா² தத்பத³ம் ஶாந்தம் லோகா: க்லிஶ்யந்தி சாஹ்ந்யதா² ॥ 05-10

அபுத்ரஸ்ய க்³ரு’ஹம் ஶூந்யம் தி³ஶ: ஶூந்யாஸ்த்வபா³ந்த⁴வா: ।
மூர்க²ஸ்ய ஹ்ரு’த³யம் ஶூந்யம் ஸர்வஶூந்யா த³ரித்³ரதா ॥ 04-14

அர்தா⁴தீ⁴தாஶ்ச யைர்வேதா³ஸ்ததா² ஶூத்³ராந்நபோ⁴ஜநா: ।
தே த்³விஜா: கிம் கரிஷ்யந்தி நிர்விஷா இவ பந்நகா:³ ॥ 09-08

அர்த²நாஶம் மநஸ்தாபம் க்³ரு’ஹே து³ஶ்சரிதாநி ச ।
வஞ்சநம் சாபமாநம் ச மதிமாந்ந ப்ரகாஶயேத் ॥ 07-01

அஸந்துஷ்டா த்³விஜா நஷ்டா:ஸந்துஷ்டாஶ்ச மஹீப்⁴ரு’த: ।
ஸலஜ்ஜா க³ணிகா நஷ்டா நிர்லஜ்ஜாஶ்ச குலாங்க³நா ॥ 08-18

அஶக்தஸ்து ப⁴வேத்ஸாது⁴ர்ப்³ரஹ்மசாரீ வா நிர்த⁴ந: ।
வ்யாதி⁴தோ தே³வப⁴க்தஶ்ச வ்ரு’த்³தா⁴ நாரீ பதிவ்ரதா ॥ 17-06

அதிக்லேஶேந யத்³த்³ரவ்யமதிலோபே⁴ந யத்ஸுக²ம் ।
ஶத்ரூணாம் ப்ரணிபாதேந தே ஹ்யர்தா² மா ப⁴வந்து மே ॥ 16-11

அதிரூபேண வா ஸீதா அதிக³ர்வேண ராவண: ।
அதிதா³நாத்³ப³லிர்ப³த்³தோ⁴ ஹ்யதிஸர்வத்ர வர்ஜயேத் ॥ 03-12

அத்யாஸந்நா விநாஶாய தூ³ரஸ்தா² ந ப²லப்ரதா³ ।
ஸேவ்யதாம் மத்⁴யபா⁴வேந ராஜா வஹ்நிர்கு³ரு:ஸ்த்ரிய: ॥ 14-11

அத்யந்தகோப: கடுகா ச வாணீ
த³ரித்³ரதா ச ஸ்வஜநேஷு வைரம் ।

நீசப்ரஸங்க:³குலஹீநஸேவா
சிஹ்நாநி தே³ஹே நரகஸ்தி²தாநாம் ॥ 07-17

அயமம்ரு’தநிதா⁴நம் நாயகோऽப்யோஷதீ⁴நாம்
அம்ரு’தமயஶரீர: காந்தியுக்தோऽபி சந்த்³ர: ।

ப⁴வதிவிக³தரஶ்மிர்மண்ட³லம் ப்ராப்ய பா⁴நோ:
பரஸத³நநிவிஷ்ட: கோ லகு⁴த்வம் ந யாதி ॥ 15-14

அயுக்தம் ஸ்வாமிநோ யுக்தம் யுக்தம் நீசஸ்ய தூ³ஷணம் ।
அம்ரு’தம் ராஹவே ம்ரு’த்யுர்விஷம் ஶங்கரபூ⁴ஷணம் ॥ 15-07

பா³ஹுவீர்யம் ப³லம் ராஜ்ஞாம் ப்³ரஹ்மணோ ப்³ரஹ்மவித்³ப³லீ ।
ரூபயௌவநமாது⁴ர்யம் ஸ்த்ரீணாம் ப³லமநுத்தமம் ॥ 07-11

ப³ந்த⁴நாநி க²லு ஸந்தி ப³ஹூநி
ப்ரேமரஜ்ஜுக்ரு’தப³ந்த⁴நமந்யத் ।
தா³ருபே⁴த³நிபுணோऽபி ஷட³ங்க்⁴ரி-
ர்நிஷ்க்ரியோ ப⁴வதி பங்கஜகோஶே: ॥ 15-17

ப³ஹூநாம் சைவ ஸத்த்வாநாம் ஸமவாயோ ரிபுஞ்ஜய: ।
வர்ஷாதா⁴ராத⁴ரோ மேக⁴ஸ்த்ரு’ணைரபி நிவார்யதே ॥ 14-04

ப³ஹ்வாஶீ ஸ்வல்பஸந்துஷ்ட:ஸநித்³ரோ லகு⁴சேதந: ।
ஸ்வாமிப⁴க்தஶ்ச ஶூரஶ்ச ஷடே³தே ஶ்வாநதோ கு³ணா: ॥ 06-20

ப³லம் வித்³யா ச விப்ராணாம் ராஜ்ஞாம் ஸைந்யம் ப³லம் ததா² ।
ப³லம் வித்தம் ச வைஶ்யாநாம் ஶூத்³ராணாம் பாரிசர்யகம் ॥ 02-16

ப³ந்தா⁴ய விஷயாஸங்கோ³முக்த்யை நிர்விஷயம் மந: ।
மந ஏவ மநுஷ்யாணாம் காரணம் ப³ந்த⁴மோக்ஷயோ: ॥ 13-12

ப⁴ஸ்மநா ஶுத்³த்⁴யதே காஸ்யம் தாம்ரமம்லேந ஶுத்³த்⁴யதி ।
ரஜஸா ஶுத்³த்⁴யதே நாரீ நதீ³ வேகே³ந ஶுத்³த்⁴யதி ॥ 06-03

போ⁴ஜ்யம் போ⁴ஜநஶக்திஶ்ச ரதிஶக்திர்வராங்க³நா ।
விப⁴வோ தா³நஶக்திஶ்ச நால்பஸ்ய தபஸ: ப²லம் ॥ 02-02

ப்⁴ரமந்ஸம்பூஜ்யதே ராஜா ப்⁴ரமந்ஸம்பூஜ்யதே த்³விஜ: ।
ப்⁴ரமந்ஸம்பூஜ்யதே யோகீ³ஸ்த்ரீ ப்⁴ரமந்தீ விநஶ்யதி ॥ 06-04

பு³த்³தி⁴ர்யஸ்ய ப³லம் தஸ்ய நிர்பு³த்³தே⁴ஶ்ச குதோ ப³லம் ।
வநே ஸிம்ஹோ யதோ³ந்மத்த: மஶகேந நிபாதித: ॥ 10-16

சாண்டா³லாநாம் ஸஹஸ்ரைஶ்ச ஸூரிபி⁴ஸ்தத்த்வத³ர்ஶிபி: ⁴ ।
ஏகோ ஹி யவந: ப்ரோக்தோ ந நீசோ யவநாத்பர: ॥ 08-05

சலா லக்ஷ்மீஶ்சலா: ப்ராணாஶ்சலே ஜீவிதமந்தி³ரே ।
சலாசலே ச ஸம்ஸாரே த⁴ர்ம ஏகோ ஹி நிஶ்சல: ॥ 05-20

சி²ந்நோऽபி சந்த³நதருர்ந ஜஹாதி க³ந்த⁴ம்
வ்ரு’த்³தோ⁴ऽபி வாரணபதிர்ந ஜஹாதி லீலாம் ।

யந்த்ரார்பிதோ மது⁴ரதாம் ந ஜஹாதி சேக்ஷு:
க்ஷீணோऽபி ந த்யஜதி ஶீலகு³ணாந்குலீந: ॥ 15-18

தா³க்ஷிண்யம் ஸ்வஜநே த³யா பரஜநே ஶாட்²யம் ஸதா³ து³ர்ஜநே
ப்ரீதி:ஸாது⁴ஜநே ஸ்மய: க²லஜநே வித்³வஜ்ஜநே சார்ஜவம் ।

ஶௌர்யம் ஶத்ருஜநே க்ஷமா கு³ருஜநே நாரீஜநே தூ⁴ர்ததா
இத்த²ம் யே புருஷா கலாஸு குஶலாஸ்தேஷ்வேவ லோகஸ்தி²தி: ॥ 12-03

தா³நார்தி²நோ மது⁴கரா யதி³ கர்ணதாலைர்தூ³ரீக்ரு’தா:
தூ³ரீக்ரு’தா: கரிவரேண மதா³ந்த⁴பு³த்³த்⁴யா ।

தஸ்யைவ க³ண்ட³யுக்³மமண்ட³நஹாநிரேஷா
ப்⁴ரு’ங்கா:³ புநர்விகசபத்³மவநே வஸந்தி ॥ 17-18

தா³நே தபஸி ஶௌர்யே வா விஜ்ஞாநே விநயே நயே ।
விஸ்மயோ நஹி கர்தவ்யோ ப³ஹுரத்நா வஸுந்த⁴ரா ॥ 14-08

தா³நேந பாணிர்ந து கங்கணேந
ஸ்நாநேந ஶுத்³தி⁴ர்ந து சந்த³நேந ।

மாநேந த்ரு’ப்திர்ந து போ⁴ஜநேந
ஜ்ஞாநேந முக்திர்ந து முண்ட³நேந ॥ 17-12

தா³ரித்³ர்யநாஶநம் தா³நம் ஶீலம் து³ர்க³திநாஶநம் ।
அஜ்ஞாநநாஶிநீ ப்ரஜ்ஞா பா⁴வநா ப⁴யநாஶிநீ ॥ 05-11

தா³த்ரு’த்வம் ப்ரியவக்த்ரு’த்வம் தீ⁴ரத்வமுசிதஜ்ஞதா ।
அப்⁴யாஸேந ந லப்⁴யந்தே சத்வார:ஸஹஜா கு³ணா: ॥ 11-01

த³ஹ்யமாநா:ஸுதீவ்ரேண நீசா: பரயஶோऽக்³நிநா
அஶக்தாஸ்தத்பத³ம் க³ந்தும் ததோ நிந்தா³ம் ப்ரகுர்வதே ।

த³ரித்³ரதா தீ⁴ரதயா விராஜதேகுவஸ்த்ரதா ஶுப்⁴ரதயா விராஜதே
கத³ந்நதா சோஷ்ணதயா விராஜதே குரூபதா ஶீலதயா விராஜதே ॥ 09-14

த³ர்ஶநத்⁴யாநஸம்ஸ்பர்ஶைர்மத்ஸீ கூர்மீ ச பக்ஷிணீ ।
ஶிஶும் பாலயதே நித்யம் ததா²ஸஜ்ஜந-ஸங்க³தி: ॥ 04-03

தே³ஹாபி⁴மாநே க³லிதம் ஜ்ஞாநேந பரமாத்மநி ।
யத்ர யத்ர மநோ யாதி தத்ர தத்ர ஸமாத⁴ய: ॥ 13-13

தே³வத்³ரவ்யம் கு³ருத்³ரவ்யம் பரதா³ராபி⁴மர்ஶநம் ।
நிர்வாஹ:ஸர்வபூ⁴தேஷு விப்ரஶ்சாண்டா³ல உச்யதே ॥ 11-17

தே³யம் போ⁴ஜ்யத⁴நம் த⁴நம் ஸுக்ரு’திபி⁴ர்நோ ஸஞ்சயஸ்தஸ்ய வை
ஶ்ரீகர்ணஸ்ய ப³லேஶ்ச விக்ரமபதேரத்³யாபி கீர்தி:ஸ்தி²தா ।

அஸ்மாகம் மது⁴தா³நபோ⁴க³ரஹிதம் நாத²ம் சிராத்ஸஞ்சிதம்
நிர்வாணாதி³தி நைஜபாத³யுக³ளம் த⁴ர்ஷந்த்யஹோ மக்ஷிகா: ॥ 11-18

த⁴நதா⁴ந்யப்ரயோகே³ஷு வித்³யாஸங்க்³ரஹணே ததா² ।
ஆஹாரே வ்யவஹாரே ச த்யக்தலஜ்ஜ:ஸுகீ² ப⁴வேத் ॥ 07-02

த⁴நதா⁴ந்யப்ரயோகே³ஷு வித்³யாஸங்க்³ரஹணே ததா² ।
ஆஹாரே வ்யவஹாரே ச த்யக்தலஜ்ஜ:ஸுகீ² ப⁴வேத் ॥ 12-21

த⁴நஹீநோ ந ஹீநஶ்ச த⁴நிக:ஸ ஸுநிஶ்சய: ।
வித்³யாரத்நேந ஹீநோ ய:ஸ ஹீந:ஸர்வவஸ்துஷு ॥ 10-01

த⁴நேஷு ஜீவிதவ்யேஷு ஸ்த்ரீஷு சாஹாரகர்மஸு ।
அத்ரு’ப்தா: ப்ராணிந:ஸர்வே யாதா யாஸ்யந்தி யாந்தி ச ॥ 16-13

த⁴நிக: ஶ்ரோத்ரியோ ராஜா நதீ³வைத்³யஸ்து பஞ்சம: ।
பஞ்ச யத்ர ந வித்³யந்தே ந தத்ர தி³வஸம் வஸேத் ॥ 01-09

த⁴ந்யா த்³விஜமயீ நௌகா விபரீதா ப⁴வார்ணவே ।
தரந்த்யதோ⁴க³தா:ஸர்வே உபரிஷ்டா:² பதந்த்யத: ⁴ ॥ 15-13

த⁴ர்மாக்²யாநே ஶ்மஶாநே ச ரோகி³ணாம் யா மதிர்ப⁴வேத் ।
ஸா ஸர்வதை³வ திஷ்டே²ச்சேத்கோ ந முச்யேத ப³ந்த⁴நாத் ॥ 14-06

த⁴ர்மார்த²காமமோக்ஷாணாம் யஸ்யைகோऽபி ந வித்³யதே ।
அஜாக³லஸ்தநஸ்யேவ தஸ்ய ஜந்ம நிரர்த²கம் ॥ 03-20

த⁴ர்மார்த²காமமோக்ஷாணாம் யஸ்யைகோऽபி ந வித்³யதே ।
அஜாக³லஸ்தநஸ்யேவ தஸ்ய ஜந்ம நிரர்த²கம் ॥ 13-10

த⁴ர்மம் த⁴நம் ச தா⁴ந்யம் ச கு³ரோர்வசநமௌஷத⁴ம் ।
ஸுக்³ரு’ஹீதம் ச கர்தவ்யமந்யதா² து ந ஜீவதி ॥ 14-19

த⁴ர்மே தத்பரதா முகே² மது⁴ரதா தா³நே ஸமுத்ஸாஹதா
மித்ரேऽவஞ்சகதா கு³ரௌ விநயதா சித்தேऽதிமபீ⁴ரதா ।

ஆசாரே ஶுசிதா கு³ணே ரஸிகதா ஶாஸ்த்ரேஷு விஜ்ஞாநதா
ரூபே ஸுந்த³ரதா ஶிவே ப⁴ஜநதா த்வய்யஸ்தி போ⁴ ராக⁴வ ॥ 12-15

தீ³போ ப⁴க்ஷயதே த்⁴வாந்தம் கஜ்ஜலம் ச ப்ரஸூயதே ।
யத³ந்நம் ப⁴க்ஷயதே நித்யம் ஜாயதே தாத்³ரு’ஶீ ப்ரஜா ॥ 08-03

த்³ரு’ஷ்டிபூதம் ந்யஸேத்பாத³ம் வஸ்த்ரபூதம் பிபே³ஜ்ஜலம் ।
ஶாஸ்த்ரபூதம் வதே³த்³வாக்ய: மந:பூதம் ஸமாசரேத் ॥ 10-02

து³ராசாரீ து³ராத்³ரு’ஷ்டிர்து³ராவாஸீ ச து³ர்ஜந: ।
யந்மைத்ரீ க்ரியதே பும்பி⁴ர்நர: ஶீக்⁴ரம் விநஶ்யதி ॥ 02-19

தூ³ராக³தம் பதி² ஶ்ராந்தம் வ்ரு’தா² ச க்³ரு’ஹமாக³தம் ।
அநர்சயித்வா யோ பு⁴ங்க்தே ஸ வை சாண்டா³ல உச்யதே ॥ 15-11

தூ³ரஸ்தோ²ऽபி ந தூ³ரஸ்தோ² யோ யஸ்ய மநஸி ஸ்தி²த: ।
யோ யஸ்ய ஹ்ரு’த³யே நாஸ்தி ஸமீபஸ்தோ²ऽபி தூ³ரத: ॥ 14-09

து³ர்ஜநம் ஸஜ்ஜநம் கர்துமுபாயோ நஹி பூ⁴தலே ।
அபாநம் ஶாததா⁴ தௌ⁴தம் ந ஶ்ரேஷ்ட²மிந்த்³ரியம் ப⁴வேத் ॥ 10-10

து³ர்ஜநஸ்ய ச ஸர்பஸ்ய வரம் ஸர்போ ந து³ர்ஜந: ।
ஸர்போ த³ம்ஶதி காலே து து³ர்ஜநஸ்து பதே³ பதே³ ॥ 03-04

து³ஷ்டா பா⁴ர்யா ஶட²ம் மித்ரம் ப்⁴ரு’த்யஶ்சோத்தரதா³யக: ।
ஸஸர்பே ச க்³ரு’ஹே வாஸோ ம்ரு’த்யுரேவ ந ஸம்ஶய: ॥ 01-05

தூ³தோ ந ஸஞ்சரதி கே² ந சலேச்ச வார்தா
பூர்வம் ந ஜல்பிதமித³ம் ந ச ஸங்க³மோऽஸ்தி ।

வ்யோம்நி ஸ்தி²தம் ரவிஶாஶிக்³ரஹணம் ப்ரஶஸ்தம்
ஜாநாதி யோ த்³விஜவர:ஸ கத²ம் ந வித்³வாந் ॥ 09-05

ஏக ஏவ பதா³ர்த²ஸ்து த்ரிதா⁴ ப⁴வதி வீக்ஷித: ।
குணபம் காமிநீ மாம்ஸம் யோகி³பி:⁴ காமிபி: ⁴ ஶ்வபி: ⁴ ॥ 14-16

ஏகவ்ரு’க்ஷஸமாரூடா⁴ நாநாவர்ணா விஹங்க³மா: ।
ப்ரபா⁴தே தி³க்ஷு த³ஶஸு யாந்தி கா தத்ர வேத³நா ॥ 10-15

ஏகாஹாரேண ஸந்துஷ்ட:ஷட்கர்மநிரத:ஸதா³ ।
ரு’துகாலாபி⁴கா³மீ ச ஸ விப்ரோ த்³விஜ உச்யதே ॥ 11-12

ஏகாகிநா தபோ த்³வாப்⁴யாம் பட²நம் கா³யநம் த்ரிபி:⁴ ।
சதுர்பி⁴ர்க³மநம் க்ஷேத்ரம் பஞ்சபி⁴ர்ப³ஹுபீ⁴ ரண: ॥ 04-12

ஏகாக்ஷரப்ரதா³தாரம் யோ கு³ரும் நாபி⁴வந்த³தே ।
ஶ்வாநயோநிஶதம் க³த்வா சாண்டா³லேஷ்வபி⁴ஜாயதே ॥ 13-20

ஏகமப்யக்ஷரம் யஸ்து கு³ரு: ஶிஷ்யம் ப்ரபோ³த⁴யேத் ।
ப்ரு’தி²வ்யாம் நாஸ்தி தத்³த்³ரவ்யம் யத்³த³த்த்வா ஸோऽந்ரு’ணீ ப⁴வேத் ॥ 15-02

ஏகேந ஶுஷ்கவ்ரு’க்ஷேண த³ஹ்யமாநேந வஹ்நிநா ।
த³ஹ்யதே தத்³வநம் ஸர்வம் குபுத்ரேண குலம் யதா² ॥ 03-15

ஏகேநாபி ஸுபுத்ரேண வித்³யாயுக்தேந ஸாது⁴நா ।
ஆஹ்லாதி³தம் குலம் ஸர்வம் யதா² சந்த்³ரேண ஶர்வரீ ॥ 03-16

ஏகேநாபி ஸுவ்ரு’க்ஷேண புஷ்பிதேந ஸுக³ந்தி⁴நா ।
வாஸிதம் தத்³வநம் ஸர்வம் ஸுபுத்ரேண குலம் யதா² ॥ 03-14

ஏகோऽபி கு³ணவாந்புத்ரோ நிர்கு³ணேந ஶதேந கிம் ।
ஏகஶ்சந்த்³ரஸ்தமோ ஹந்தி ந ச தாரா:ஸஹஸ்ரஶ: ॥ 04-06

ஏகோத³ரஸமுத்³பூ⁴தா ஏகநக்ஷத்ரஜாதகா: ।
ந ப⁴வந்தி ஸமா: ஶீலே யதா² ப³த³ரகண்டகா: ॥ 05-04

ஏதத³ர்தே²குலீநாநாம் ந்ரு’பா:குர்வந்தி ஸங்க்³ரஹம் ।
ஆதி³மத்⁴யாவஸாநேஷு ந தே க³ச்ச²ந்தி விக்ரியாம் ॥ 03-05

க³ம்யதே யதி³ ம்ரு’கே³ந்த்³ரமந்தி³ரம்
லப்⁴யதே கரிகபாலமௌக்திகம் ।

ஜம்பு³காலயக³தே ச ப்ராப்யதே
வத்ஸபுச்ச²க²ரசர்மக²ண்ட³நம் ॥ 07-18

க³ந்த: ⁴ ஸுவர்ணே ப²லமிக்ஷுத³ண்டே³

நாகரி புஷ்பம் க²லு சந்த³நஸ்ய ।
வித்³வாந்த⁴நாட்⁴யஶ்ச ந்ரு’பஶ்சிராயு:

தா⁴து: புரா கோऽபி ந பு³த்³தி⁴தோ³ऽபூ⁴த் ॥ 09-03

க³தே ஶோகோ ந கர்தவ்யோ ப⁴விஷ்யம் நைவ சிந்தயேத் ।
வர்தமாநேந காலேந வர்தயந்தி விசக்ஷணா: ॥ 13-02

கீ³ர்வாணவாணீஷு விஶிஷ்டபு³த்³தி⁴-
ஸ்ததா²பி பா⁴ஷாந்தரலோலுபோऽஹம் ।

யதா²ஸுதா⁴யாமமரேஷு ஸத்யாம்
ஸ்வர்கா³ங்க³நாநாமத⁴ராஸவே ருசி: ॥ 10-18

க்³ரு’ஹாஸக்தஸ்ய நோ வித்³யா நோ த³யா மாம்ஸபோ⁴ஜிந: ।
த்³ரவ்யலுப்³த⁴ஸ்ய நோ ஸத்யம் ஸ்த்ரைணஸ்ய ந பவித்ரதா ॥ 11-05

க்³ரு’ஹீத்வா த³க்ஷிணாம் விப்ராஸ்த்யஜந்தி யஜமாநகம் ।
ப்ராப்தவித்³யா கு³ரும் ஶிஷ்யா த³க்³தா⁴ரண்யம் ம்ரு’கா³ஸ்ததா² ॥ 02-18

கூ³ட⁴மைது²நசாரித்வம் காலே காலே ச ஸங்க்³ரஹம் ।
அப்ரமத்தமவிஶ்வாஸம் பஞ்ச ஶிக்ஷேச்ச வாயஸாத் ॥ 06-19

கு³ணா:ஸர்வத்ர பூஜ்யந்தே ந மஹத்யோऽபி ஸம்பத:³ ।
பூர்ணேந்து:³ கிம் ததா² வந்த்³யோ நிஷ்கலங்கோ யதா² க்ரு’ஶ: ॥ 16-07

கு³ணை:ஸர்வஜ்ஞதுல்யோऽபி ஸீத³த்யேகோ நிராஶ்ரய: ।
அநர்க்⁴யமபி மாணிக்யம் ஹேமாஶ்ரயமபேக்ஷதே ॥ 16-10

கு³ணைருத்தமதாம் யாதி நோச்சைராஸநஸம்ஸ்தி²தா: ।
ப்ராஸாத³ஶிக²ரஸ்தோ²ऽபி காக: கிம் க³ருடா³யதே ॥ 16-06

கு³ணோ பூ⁴ஷயதே ரூபம் ஶீலம் பூ⁴ஷயதே குலம் ।
ஸிதி⁴ர்பூ⁴ஷயதே வித்³யாம் போ⁴கோ³ பூ⁴ஷயேதே த⁴நம் ॥ 08-15

கு³ருரக்³நிர்த்³விஜாதீநாம் வர்ணாநாம் ப்³ராஹ்மணோ கு³ரு: ।
பதிரேவ கு³ரு:ஸ்த்ரீணாம் ஸர்வஸ்யாப்⁴யாக³தோ கு³ரு: ॥ 05-01

ஹஸ்தௌ தா³நவிவர்ஜிதௌ ஶ்ருதிபுடௌ ஸாரஸ்வதத்³ரோஹிணௌ
நேத்ரே ஸாது⁴விலோகநேந ரஹிதே பாதௌ³ ந தீர்த²ம் க³தௌ ।

அந்யாயார்ஜிதவித்தபூர்ணமுத³ரம் க³ர்வேண துங்க³ம் ஶிரோ
ரே ரே ஜம்பு³க முஞ்ச முஞ்ச ஸஹஸா நீசம் ஸுநிந்த்³யம் வபு: ॥ 12-04

ஹஸ்தீ அங்குஶமாத்ரேண வாஜீ ஹஸ்தேந தாட்³யதே ।
ஶ‍்ரு’ங்கீ³லகு³ட³ஹஸ்தேந க²ட்³க³ஹஸ்தேந து³ர்ஜந: ॥ 07-08

ஹஸ்தீ ஸ்தூ²லதநு:ஸ சாங்குஶவஶ: கிம் ஹஸ்திமாத்ரோऽங்குஶோ
தீ³பே ப்ரஜ்வலிதே ப்ரணஶ்யதி தம: கிம் தீ³பமாத்ரம் தம: ।

வஜ்ரேணாபி ஹதா: பதந்தி கி³ரய: கிம் வஜ்ரமாத்ரம் நகா³-
ஸ்தேஜோ யஸ்ய விராஜதே ஸ ப³லவாந்ஸ்தூ²லேஷு க: ப்ரத்யய: ॥ 11-03

ஹதம் ஜ்ஞாநம் க்ரியாஹீநம் ஹதஶ்சாஜ்ஞாநதோ நர: ।
ஹதம் நிர்ணாயகம் ஸைந்யம் ஸ்த்ரியோ நஷ்டா ஹ்யப⁴ர்த்ரு’கா: ॥ 08-08

இக்ஷுத³ண்டா³ஸ்திலா: ஶூத்³ரா: காந்தா ஹேம ச மேதி³நீ ।
சந்த³நம் த³தி⁴ தாம்பூ³லம் மர்த³நம் கு³ணவர்த⁴நம் ॥ 09-13

இக்ஷுராப: பயோ மூலம் தாம்பூ³லம் ப²லமௌஷத⁴ம் ।
ப⁴க்ஷயித்வாபி கர்தவ்யா:ஸ்நாநதா³நாதி³கா: க்ரியா: ॥ 08-02

இந்த்³ரியாணி ச ஸம்யம்ய ராக³த்³வேஷவிவர்ஜித: ।
ஸமது:³க²ஸுக:² ஶாந்த: தத்த்வஜ்ஞ:ஸாது⁴ருச்யதே ॥ 06-17

இந்த்³ரியாணி ச ஸம்யம்ய ப³கவத்பண்டி³தோ நர: ।
தே³ஶகாலப³லம் ஜ்ஞாத்வா ஸர்வகார்யாணி ஸாத⁴யேத் ॥ 04-17 Ed. Sharma

ஈப்ஸிதம் மநஸ:ஸர்வம் கஸ்ய ஸம்பத்³யதே ஸுக²ம் ।
தை³வாயத்தம் யத:ஸர்வம் தஸ்மாத்ஸந்தோஷமாஶ்ரயேத் ॥ 13-14

ஜாநீயாத்ப்ரேஷணே ப்⁴ரு’த்யாந்பா³ந்த⁴வாந் வ்யஸநாக³மே ।
மித்ரம் சாபத்திகாலேஷு பா⁴ர்யாம் ச விப⁴வக்ஷயே ॥ 01-11

ஜலபி³ந்து³நிபாதேந க்ரமஶ: பூர்யதே க⁴ட: ।
ஸ ஹேது:ஸர்வவித்³யாநாம் த⁴ர்மஸ்ய ச த⁴நஸ்ய ச ॥ 12-22

ஜலே தைலம் க²லே கு³ஹ்யம் பாத்ரே தா³நம் மநாக³பி ।
ப்ராஜ்ஞே ஶாஸ்த்ரம் ஸ்வயம் யாதி விஸ்தாரம் வஸ்துஶக்தித: ॥ 14-05

ஜல்பந்தி ஸார்த⁴மந்யேந பஶ்யந்த்யந்யம் ஸவிப்⁴ரமா: ।
ஹ்ரு’த³யே சிந்தயந்த்யந்யம் ந ஸ்த்ரீணாமேகதோ ரதி: ॥ 16-02

ஜநிதா சோபநேதா ச யஸ்து வித்³யாம் ப்ரயச்ச²தி ।
அந்நதா³தா ப⁴யத்ராதா பஞ்சைதே பிதர:ஸ்ம்ரு’தா: ॥ 05-22

ஜந்ம ஜந்ம யத³ப்⁴யஸ்தம் தா³நமத்⁴யயநம் தப: ।
தேநைவாப்⁴யாஸயோகே³ந தே³ஹீ சாப்⁴யஸ்யதே புந: ॥ 16-19

ஜந்மம்ரு’த்யூ ஹி யாத்யேகோ பு⁴நக்த்யேக: ஶுபா⁴ஶுப⁴ம் ।
நரகேஷு பதத்யேக ஏகோ யாதி பராம் க³திம் ॥ 05-13

ஜீவந்தம் ம்ரு’தவந்மந்யே தே³ஹிநம் த⁴ர்மவர்ஜிதம் ।
ம்ரு’தோ த⁴ர்மேண ஸம்யுக்தோ தீ³ர்க⁴ஜீவீ ந ஸம்ஶய: ॥ 13-09

கா சிந்தா மம ஜீவநே யதி³ஹரிர்விஶ்வம்ப⁴ரோ கீ³யதே
நோ சேத³ர்ப⁴கஜீவநாய ஜநநீஸ்தந்யம் கத²ம் நிர்மமே ।

இத்யாலோச்ய முஹுர்முஹுர்யது³பதே லக்ஷ்மீபதே கேவலம்
த்வத்பாதா³ம்பு³ஜஸேவநேந ஸததம் காலோ மயா நீயதே ॥ 10-17

கால: பசதி பூ⁴தாநி கால:ஸம்ஹரதே ப்ரஜா: ।
கால:ஸுப்தேஷு ஜாக³ர்தி காலோ ஹி து³ரதிக்ரம: ॥ 06-07

காமக்ரோதௌ⁴ ததா² லோப⁴ம் ஸ்வாது³ஶ‍்ரு’ங்கா³ரகௌதுகே ।
அதிநித்³ராதிஸேவே ச வித்³யார்தீ²ஹ்யஷ்ட வர்ஜயேத் ॥ 11-10

காமதே⁴நுகு³ணா வித்³யா ஹ்யகாலே ப²லதா³யிநீ ।
ப்ரவாஸே மாத்ரு’ஸத்³ரு’ஶீ வித்³யா கு³ப்தம் த⁴நம் ஸ்ம்ரு’தம் ॥ 04-05

காந்தாவியோக:³ஸ்வஜநாபமாநம்
ரு’ணஸ்ய ஶேஷம் குந்ரு’பஸ்ய ஸேவா ।

தா³ரித்³ர்யபா⁴வாத்³விமுக²ம் ச மித்ரம்
விநாக்³நிநா பஞ்ச த³ஹந்தி காயம் ॥ 02-14

காஷ்ட²பாஷாணதா⁴தூநாம் க்ரு’த்வா பா⁴வேந ஸேவநம் ।
ஶ்ரத்³த⁴யா ச ததா²ஸித்³தி⁴ஸ்தஸ்ய விஷ்ணுப்ரஸாத³த: ॥ 08-12

காஷ்ட²ம் கல்பதரு:ஸுமேருரசலஶ்சிந்தாமணி: ப்ரஸ்தர:
ஸூர்யஸ்தீவ்ரகர: ஶஶீ க்ஷயகர:க்ஷாரோ ஹி வாராம் நிதி: ⁴ ।

காமோ நஷ்டதநுர்வலிர்தி³திஸுதோ நித்யம் பஶு: காமகௌ³-

ர்நைதாம்ஸ்தே துலயாமி போ⁴ ரகு⁴பதே கஸ்யோபமா தீ³யதே ॥ 12-16

க: கால: காநி மித்ராணி கோ தே³ஶ: கௌ வ்யயாக³மௌ ।
கஶ்சாஹம் கா ச மே ஶக்திரிதி சிந்த்யம் முஹுர்முஹு: ॥ 04-18

கலௌ த³ஶஸஹஸ்ராணி ஹரிஸ்த்யஜதி மேதி³நீம் ।
தத³ர்த⁴ம் ஜாஹ்நவீதோயம் தத³ர்த⁴ம் க்³ராமதே³வதா: ॥ 11-04

கர்மாயத்தம் ப²லம் பும்ஸாம் பு³த்³தி: ⁴ கர்மாநுஸாரிணீ ।
ததா²பி ஸுதி⁴யஶ்சார்யா ஸுவிசார்யைவ குர்வதே ॥ 13-18

கஷ்டம் ச க²லு மூர்க²த்வம் கஷ்டம் ச க²லு யௌவநம் ।
கஷ்டாத்கஷ்டதரம் சைவ பரகே³ஹநிவாஸநம் ॥ 02-08

கஸ்ய தோ³ஷ:குலே நாஸ்தி வ்யாதி⁴நா கோ ந பீடி³த: ।
வ்யஸநம் கேந ந ப்ராப்தம் கஸ்ய ஸௌக்²யம் நிரந்தரம் ॥ 03-01

கவய: கிம் ந பஶ்யந்தி கிம் ந ப⁴க்ஷந்தி வாயஸா: ।
மத்³யபா: கிம் ந ஜல்பந்தி கிம் ந குர்வந்தி யோஷித: ॥ 10-04

க²லாநாம் கண்டகாநாம் ச த்³விவிதை⁴வ ப்ரதிக்ரியா ।
உபாநந்முக²ப⁴ங்கோ³ வா தூ³ரதோ வா விஸர்ஜநம் ॥ 15-02

க²நித்வா ஹி க²நித்ரேண பூ⁴தலே வாரி விந்த³தி ।
ததா²கு³ருக³தாம் வித்³யாம் ஶுஶ்ரூஷுரதி⁴க³ச்ச²தி ॥ 13-17

கிம் ஜாதைர்ப³ஹுபி: ⁴ புத்ரை: ஶோகஸந்தாபகாரகை: ।
வரமேக:குலாலம்பீ³ யத்ர விஶ்ராம்யதே குலம் ॥ 03-17

கிம் குலேந விஶாலேந வித்³யாஹீநேந தே³ஹிநாம் ।
து³ஷ்குலம் சாபி விது³ஷோ தே³வைரபி ஸ பூஜ்யதே ॥ 08-19

கிம் தயா க்ரியதே தே⁴ந்வா யா ந தோ³க்³த்⁴ரீ ந க³ர்பி⁴ணீ ।
கோऽர்த:² புத்ரேண ஜாதேந யோ ந வித்³வாந் ந ப⁴க்திமாந் ॥ 04-09

கிம் தயா க்ரியதே லக்ஷ்ம்யா யா வதூ⁴ரிவ கேவலா ।
யா து வேஶ்யேவ ஸாமாந்யா பதி²கைரபி பு⁴ஜ்யதே ॥ 16-12

கோऽர்தா²ந்ப்ராப்ய ந க³ர்விதோ விஷயிண: கஸ்யாபதோ³ऽஸ்தம் க³தா:
ஸ்த்ரீபி:⁴ கஸ்ய ந க²ண்டி³தம் பு⁴வி மந: கோ நாம ராஜப்ரிய: ।

க: காலஸ்ய ந கோ³சரத்வமக³மத் கோऽர்தீ² க³தோ கௌ³ரவம்
கோ வா து³ர்ஜநது³ர்க³மேஷு பதித: க்ஷேமேண யாத: பதி² ॥ 16-04

கோ ஹி பா⁴ர:ஸமர்தா²நாம் கிம் தூ³ரம் வ்யவஸாயிநாம் ।
கோ விதே³ஶ:ஸுவித்³யாநாம் க: பர: ப்ரியவாதி³நாம் ॥ 03-13

கோகிலாநாம் ஸ்வரோ ரூபம் ஸ்த்ரீணாம் ரூபம் பதிவ்ரதம் ।
வித்³யா ரூபம் குரூபாணாம் க்ஷமா ரூபம் தபஸ்விநாம் ॥ 03-09

க்ரு’தே ப்ரதிக்ரு’திம் குர்யாத்³தி⁴ம்ஸநே ப்ரதிஹிம்ஸநம் ।
தத்ர தோ³ஷோ ந பததி து³ஷ்டே து³ஷ்டம் ஸமாசரேத் ॥ 17-02

க்ஷீயந்தே ஸர்வதா³நாநி யஜ்ஞஹோமப³லிக்ரியா: ।
ந க்ஷீயதே பாத்ரதா³நமப⁴யம் ஸர்வதே³ஹிநாம் ॥ 16-14

குசைலிநம் த³ந்தமலோபதா⁴ரிணம்
ப³ஹ்வாஶிநம் நிஷ்டு²ரபா⁴ஷிணம் ச ।

ஸூர்யோத³யே சாஸ்தமிதே ஶயாநம்
விமுஞ்சதி ஶ்ரீர்யதி³ சக்ரபாணி: ॥ 15-04

குக்³ராமவாஸ:குலஹீநஸேவா
குபோ⁴ஜநம் க்ரோத⁴முகீ² ச பா⁴ர்யா ।

புத்ரஶ்ச மூர்கோ² வித⁴வா ச கந்யா
விநாக்³நிநா ஷட்ப்ரத³ஹந்தி காயம் ॥ 04-08

குராஜராஜ்யேந குத: ப்ரஜாஸுக²ம்
குமித்ரமித்ரேண குதோऽபி⁴நிர்வ்ரு’தி: ।

குதா³ரதா³ரைஶ்ச குதோ க்³ரு’ஹே ரதி:
குஶிஷ்யஶிஷ்யமத்⁴யாபயத:குதோ யஶ: ॥ 06-14

க்ரோதோ⁴ வைவஸ்வதோ ராஜா த்ரு’ஷ்ணா வைதரணீ நதீ³ ।
வித்³யா காமது³தா⁴ தே³நு:ஸந்தோஷோ நந்த³நம் வநம் ॥ 08-14

லாக்ஷாதி³தைலநீலீநாம் கௌஸும்ப⁴மது⁴ஸர்பிஷாம் ।
விக்ரேதா மத்³யமாம்ஸாநாம் ஸ விப்ர: ஶூத்³ர உச்யதே ॥ 11-14

லாலநாத்³ப³ஹவோ தோ³ஷாஸ்தாட³நே ப³ஹவோ கு³ணா: ।
தஸ்மாத்புத்ரம் ச ஶிஷ்யம் ச தாட³யேந்ந து லாலயேத் ॥ 02-12

லாலயேத்பஞ்சவர்ஷாணி த³ஶவர்ஷாணி தாட³யேத் ।
ப்ராப்தே து ஷோட³ஶே வர்ஷே புத்ரே மித்ரவதா³சரேத் ॥ 03-18

லௌகிகே கர்மணி ரத: பஶூநாம் பரிபாலக: ।
வாணிஜ்யக்ரு’ஷிகர்மா ய:ஸ விப்ரோ வைஶ்ய உச்யதே ॥ 11-13

லோப⁴ஶ்சேத³கு³ணேந கிம் பிஶுநதா யத்³யஸ்தி கிம் பாதகை:
ஸத்யம் சேத்தபஸா ச கிம் ஶுசி மநோ யத்³யஸ்தி தீர்தே²ந கிம் ।

ஸௌஜந்யம் யதி³ கிம் கு³ணை:ஸுமஹிமா யத்³யஸ்தி கிம் மண்ட³நை:
ஸத்³வித்³யா யதி³ கிம் த⁴நைரபயஶோ யத்³யஸ்தி கிம் ம்ரு’த்யுநா ॥ 17-04

லோகயாத்ரா ப⁴யம் லஜ்ஜா தா³க்ஷிண்யம் த்யாக³ஶீலதா ।
பஞ்ச யத்ர ந வித்³யந்தே ந குர்யாத்தத்ர ஸம்ஸ்தி²திம் ॥ 01-10

லுப்³தா⁴நாம் யாசக: ஶத்ருர்மூர்கா²நாம் போ³த⁴கோ ரிபு: ।
ஜாரஸ்த்ரீணாம் பதி: ஶத்ருஶ்சௌராணாம் சந்த்³ரமா ரிபு: ॥ 10-06

லுப்³த⁴மர்தே²ந க்³ரு’ஹ்ணீயாத் ஸ்தப்³த⁴மஞ்ஜலிகர்மணா ।
மூர்க²ம் ச²ந்தோ³ऽநுவ்ரு’த்த்யா ச யதா²ர்த²த்வேந பண்டி³தம் ॥ 06-12

மாம்ஸப⁴க்ஷ்யை:ஸுராபாநைர்முகை²ஶ்சாக்ஷரவர்ஜிதை: ।
பஶுபி: ⁴ புருஷாகாரைர்பா⁴ராக்ராந்தா ஹி மேதி³நீ ॥ 08-22

மாதா ச கமலா தே³வீ பிதா தே³வோ ஜநார்த³ந: ।
பா³ந்த⁴வா விஷ்ணுப⁴க்தாஶ்ச ஸ்வதே³ஶோ பு⁴வநத்ரயம் ॥ 10-14

மாதா ஶத்ரு: பிதா வைரீ யாப்⁴யாம் பா³லா ந பாடி²தா: ।
ஸபா⁴மத்⁴யே ந ஶோப⁴ந்தே ஹம்ஸமத்⁴யே ப³கோ யதா² ॥ 02-11

மாத்ரு’வத்பரதா³ரேஷு பரத்³ரவ்யேஷு லோஷ்ட்ரவத் ।
ஆத்மவத்ஸர்வபூ⁴தேஷு ய: பஶ்யதி ஸ பண்டி³த: ॥ 12-14

மநஸா சிந்திதம் கார்யம் வாசா நைவ ப்ரகாஶயேத் ।
மந்த்ரேண ரக்ஷயேத்³கூ³ட⁴ம் கார்யே சாபி நியோஜயேத் ॥ 02-07

மணிர்லுண்ட²தி பாதா³க்³ரே காச: ஶிரஸி தா⁴ர்யதே ।
க்ரயவிக்ரயவேலாயாம் காச: காசோ மணிர்மணி: ॥ 15-09

முஹூர்தமபி ஜீவேச்ச நர: ஶுக்லேந கர்மணா ।
ந கல்பமபி கஷ்டேந லோகத்³வயவிரோதி⁴நா ॥ 13-01

முக்திமிச்ச²ஸி சேத்தாத விஷயாந்விஷவத்த்யஜ ।
க்ஷமார்ஜவத³யாஶௌசம் ஸத்யம் பீயூஷவத்பிப³ ॥ 09-01

மூர்க²ஶிஷ்யோபதே³ஶேந து³ஷ்டஸ்த்ரீப⁴ரணேந ச ।
து:³கி²தை:ஸம்ப்ரயோகே³ண பண்டி³தோऽப்யவஸீத³தி ॥ 01-04

மூர்கா² யத்ர ந பூஜ்யந்தே தா⁴ந்யம் யத்ர ஸுஸஞ்சிதம் ।
தா³ம்பத்யே கலஹோ நாஸ்தி தத்ர ஶ்ரீ:ஸ்வயமாக³தா ॥ 03-21

மூர்கா²ணாம் பண்டி³தா த்³வேஷ்யா அத⁴நாநாம் மஹாத⁴நா: ।
பராங்க³நா குலஸ்த்ரீணாம் ஸுப⁴கா³நாம் ச து³ர்ப⁴கா:³ ॥ 05-06

மூர்க²ஶ்சிராயுர்ஜாதோऽபி தஸ்மாஜ்ஜாதம்ரு’தோ வர: ।
ம்ரு’த:ஸ சால்பது:³கா²ய யாவஜ்ஜீவம் ஜடோ³ த³ஹேத் ॥ 04-07

மூர்க²ஸ்து ப்ரஹர்தவ்ய: ப்ரத்யக்ஷோ த்³விபத:³ பஶு: ।
பி⁴த்³யதே வாக்ய-ஶல்யேந அத்³ரு’ஶம் கண்டகம் யதா² ॥ 03-07

ந தா³நை: ஶுத்⁴யதே நாரீ நோபவாஸஶதைரபி ।
ந தீர்த²ஸேவயா தத்³வத்³ப⁴ர்து: பதோ³த³கைர்யதா² ॥ 17-10

ந தே³வோ வித்³யதே காஷ்டே² ந பாஷாணே ந ம்ரு’ண்மயே ।
பா⁴வே ஹி வித்³யதே தே³வஸ்தஸ்மாத்³பா⁴வோ ஹி காரணம் ॥ 08-11

ந த்⁴யாதம் பத³மீஶ்வரஸ்ய விதி⁴வத்ஸம்ஸாரவிச்சி²த்தயே
ஸ்வர்க³த்³வாரகபாடபாடநபடுர்த⁴ர்மோऽபி நோபார்ஜித: ।

நாரீபீநபயோத⁴ரோருயுக³ளா ஸ்வப்நேऽபி நாலிங்கி³தம்
மாது: கேவலமேவ யௌவநவநச்சே²தே³குடா²ரா வயம் ॥ 16-01

ந து³ர்ஜந:ஸாது⁴த³ஶாமுபைதி
ப³ஹுப்ரகாரைரபி ஶிக்ஷ்யமாண: ।

ஆமூலஸிக்த: பயஸா க்⁴ரு’தேந
ந நிம்ப³வ்ரு’க்ஷோ மது⁴ரத்வமேதி ॥ 11-06

ந நிர்மிதோ ந சைவ ந த்³ரு’ஷ்டபூர்வோ
ந ஶ்ரூயதே ஹேமமய:குரங்க:³ ।

ததா²ऽபி த்ரு’ஷ்ணா ரகு⁴நந்த³நஸ்ய
விநாஶகாலே விபரீதபு³த்³தி: ⁴ ॥ 16-05

ந பஶ்யதி ச ஜந்மாந்த: ⁴ காமாந்தோ⁴ நைவ பஶ்யதி ।
மதோ³ந்மத்தா ந பஶ்யந்தி அர்தீ² தோ³ஷம் ந பஶ்யதி ॥ 06-08

ந வேத்தி யோ யஸ்ய கு³ணப்ரகர்ஷம்
ஸ தம் ஸதா³ நிந்த³தி நாத்ர சித்ரம் ।

யதா² கிராதீ கரிகும்ப⁴லப்³தா⁴ம்
முக்தாம் பரித்யஜ்ய பி³ப⁴ர்தி கு³ஞ்ஜாம் ॥ 11-08

ந விப்ரபாதோ³த³ககர்த³மாணி
ந வேத³ஶாஸ்த்ரத்⁴வநிக³ர்ஜிதாநி ।

ஸ்வாஹாஸ்வதா⁴காரவிவர்ஜிதாநி
ஶ்மஶாநதுல்யாநி க்³ரு’ஹாணி தாநி ॥ 12-10

ந விஶ்வஸேத்குமித்ரே ச மித்ரே சாபி ந விஶ்வஸேத் ।
கதா³சித்குபிதம் மித்ரம் ஸர்வம் கு³ஹ்யம் ப்ரகாஶயேத் ॥ 02-06

நாக்³நிஹோத்ரம் விநா வேதா³ ந ச தா³நம் விநா க்ரியா ।
ந பா⁴வேந விநா ஸித்³தி⁴ஸ்தஸ்மாத்³பா⁴வோ ஹி காரணம் ॥ 08-10

நாஹாரம் சிந்தயேத்ப்ராஜ்ஞோ த⁴ர்மமேகம் ஹி சிந்தயேத் ।
ஆஹாரோ ஹி மநுஷ்யாணாம் ஜந்மநா ஸஹ ஜாயதே ॥ 12-20

நாந்நோத³கஸமம் தா³நம் ந திதி²ர்த்³வாத³ஶீ ஸமா ।
ந கா³யத்ர்யா: பரோ மந்த்ரோ ந மாதுர்தை³வதம் பரம் ॥ 17-07

நாபிதஸ்ய க்³ரு’ஹே க்ஷௌரம் பாஷாணே க³ந்த⁴லேபநம் ।
ஆத்மரூபம் ஜலே பஶ்யந் ஶக்ரஸ்யாபி ஶ்ரியம் ஹரேத் ॥ 17-13

நாஸ்தி காமஸமோ வ்யாதி⁴ர்நாஸ்தி மோஹஸமோ ரிபு: ।
நாஸ்தி கோபஸமோ வஹ்நிர்நாஸ்தி ஜ்ஞாநாத்பரம் ஸுக²ம் ॥ 05-12

நாஸ்தி மேக⁴ஸமம் தோயம் நாஸ்தி சாத்மஸமம் ப³லம் ।
நாஸ்தி சக்ஷு:ஸமம் தேஜோ நாஸ்தி தா⁴ந்யஸமம் ப்ரியம் ॥ 05-17

நாத்யந்தம் ஸரலைர்பா⁴வ்யம் க³த்வா பஶ்ய வநஸ்த²லீம் ।
சி²த்³யந்தே ஸரலாஸ்தத்ர குப்³ஜாஸ்திஷ்ட²ந்தி பாத³பா: ॥ 07-12

நதீ³தீரே ச யே வ்ரு’க்ஷா: பரகே³ஹேஷு காமிநீ ।
மந்த்ரஹீநாஶ்ச ராஜாந: ஶீக்⁴ரம் நஶ்யந்த்யஸம்ஶயம் ॥ 02-15

நதீ³நாம் ஶஸ்த்ரபாணீநாம்நகீ²நாம் ஶ‍்ரு’ங்கி³ணாம் ததா² ।
விஶ்வாஸோ நைவ கர்தவ்ய:ஸ்த்ரீஷு ராஜகுலேஷு ச ॥ 01-15

நராணாம் நாபிதோ தூ⁴ர்த: பக்ஷிணாம் சைவ வாயஸ: ।
சதுஷ்பாத³ம் ஶ‍்ரு’கா³லஸ்து ஸ்த்ரீணாம் தூ⁴ர்தா ச மாலிநீ ॥ 05-21

நி:ஸ்ப்ரு’ஹோ நாதி⁴காரீ ஸ்யாந் நாகாமோ மண்ட³நப்ரிய: ।
நாவித³க்³த:⁴ ப்ரியம் ப்³ரூயாத்ஸ்பஷ்டவக்தா ந வஞ்சக: ॥ 05-05

நிமந்த்ரோத்ஸவா விப்ரா கா³வோ நவத்ரு’ணோத்ஸவா: ।
பத்யுத்ஸாஹயுதா பா⁴ர்யா அஹம் க்ரு’ஷ்ணசரணோத்ஸவ: ॥ 12-13

நிர்த⁴நம் புருஷம் வேஶ்யா ப்ரஜா ப⁴க்³நம் ந்ரு’பம் த்யஜேத் ।
க²கா³ வீதப²லம் வ்ரு’க்ஷம் பு⁴க்த்வா சாப்⁴யாக³தோ க்³ரு’ஹம் ॥ 02-17

நிர்கு³ணஸ்ய ஹதம் ரூபம் து:³ஶீலஸ்ய ஹதம் குலம் ।
அஸித்³த⁴ஸ்ய ஹதா வித்³யா ஹ்யபோ⁴கே³ந ஹதம் த⁴நம் ॥ 08-16

நிர்விஷேணாபி ஸர்பேண கர்தவ்யா மஹதீ ப²ணா ।
விஷமஸ்து ந சாப்யஸ்து க⁴டாடோபோ ப⁴யங்கர: ॥ 09-10

பாத³ஶேஷம் பீதஶேஷம் ஸந்த்⁴யாஶேஷம் ததை²வ ச ।
ஶ்வாநமூத்ரஸமம் தோயம் பீத்வா சாந்த்³ராயணம் சரேத் ॥ 17-11

பாதா³ப்⁴யாம் ந ஸ்ப்ரு’ஶேத³க்³நிம் கு³ரும் ப்³ராஹ்மணமேவ ச ।
நைவ கா³ம் ந குமாரீம் ச ந வ்ரு’த்³த⁴ம் ந ஶிஶும் ததா² ॥ 07-06

பக்ஷிண: காகஶ்சண்டா³ல: பஶூநாம் சைவ குக்குர: ।
முநீநாம் பாபஶ்சண்டா³ல:ஸர்வசாண்டா³லநிந்த³க: ॥ 06-02

பரகார்யவிஹந்தா ச தா³ம்பி⁴க:ஸ்வார்த²ஸாத⁴க: ।
ச²லீ த்³வேஷீ ம்ரு’து:³ க்ரூரோ விப்ரோ மார்ஜார உச்யதே ॥ 11-15

பட²ந்தி சதுரோ வேதா³ந்த⁴ர்மஶாஸ்த்ராண்யநேகஶ: ।
ஆத்மாநம் நைவ ஜாநந்தி த³ர்வீ பாகரஸம் யதா² ॥ 15-12

பரைருக்தகு³ணோ யஸ்து நிர்கு³ணோऽபி கு³ணீ ப⁴வேத் ।
இந்த்³ரோऽபி லகு⁴தாம் யாதி ஸ்வயம் ப்ரக்²யாபிதைர்கு³ணை: ॥ 16-08

பரஸ்பரஸ்ய மர்மாணி யே பா⁴ஷந்தே நராத⁴மா: ।
த ஏவ விலயம் யாந்தி வல்மீகோத³ரஸர்பவத் ॥ 09-02

பரோக்ஷே கார்யஹந்தாரம் ப்ரத்யக்ஷே ப்ரியவாதி³நம் ।
வர்ஜயேத்தாத்³ரு’ஶம் மித்ரம் விஷகும்ப⁴ம் பயோமுக²ம் ॥ 02-05

பரோபகரணம் யேஷாம் ஜாக³ர்தி ஹ்ரு’த³யே ஸதாம் ।
நஶ்யந்தி விபத³ஸ்தேஷாம் ஸம்பத:³ஸ்யு: பதே³ பதே³ ॥ 17-15

பத்ரம் நைவ யதா³ கரீலவிடபே தோ³ஷோ வஸந்தஸ்ய கிம்
நோலூகோऽப்யவலோகதே யதி³ தி³வா ஸூர்யஸ்ய கிம் தூ³ஷணம் ।

வர்ஷா நைவ பதந்தி சாதகமுகே² மேக⁴ஸ்ய கிம் தூ³ஷணம்
யத்பூர்வம் விதி⁴நா லலாடலிகி²தம் தந்மார்ஜிதும் க:க்ஷம: ॥ 12-06

பத்யுராஜ்ஞாம் விநா நாரீ ஹ்யுபோஷ்ய வ்ரதசாரிணீ ।
ஆயுஷ்யம் ஹரதே ப⁴ர்து:ஸா நாரீ நரகம் வ்ரஜேத் ॥ 17-09

பிதா ரத்நாகரோ யஸ்ய லக்ஷ்மீர்யஸ்ய ஸஹோத³ரா ।
ஶங்கோ² பி⁴க்ஷாடநம் குர்யாந்ந த³த்தமுபதிஷ்ட²தே ॥ 17-05

பீத: க்ருத்³தே⁴ந தாதஶ்சரணதலஹதோ வல்லபோ⁴ யேந ரோஷா
தா³பா³ல்யாத்³விப்ரவர்யை:ஸ்வவத³நவிவரே தா⁴ர்யதே வைரிணீ மே ।

கே³ஹம் மே சே²த³யந்தி ப்ரதிதி³வஸமுமாகாந்தபூஜாநிமித்தம்
தஸ்மாத்கி²ந்நா ஸதா³ஹம் த்³விஜகுலநிலயம் நாத² யுக்தம் த்யஜாமி ॥ 15-16

ப்ராதர்த்³யூதப்ரஸங்கே³ந மத்⁴யாஹ்நே ஸ்த்ரீப்ரஸங்க³த: ।
ராத்ரௌ சௌரப்ரஸங்கே³ந காலோ க³ச்ச²ந்தி தீ⁴மதாம் ॥ 09-11

ப்ரபூ⁴தம் கார்யமல்பம் வா யந்நர: கர்துமிச்ச²தி ।
ஸர்வாரம்பே⁴ண தத்கார்யம் ஸிம்ஹாதே³கம் ப்ரசக்ஷதே ॥ 06-16

ப்ரலயே பி⁴ந்நமர்யாதா³ ப⁴வந்தி கில ஸாக³ரா: ।
ஸாக³ரா பே⁴த³மிச்ச²ந்தி ப்ரலயேऽபி ந ஸாத⁴வ: ॥ 03-06

ப்ரணம்ய ஶிரஸா விஷ்ணும் த்ரைலோக்யாதி⁴பதிம் ப்ரபு⁴ம் ।
நாநாஶாஸ்த்ரோத்³த்⁴ரு’தம் வக்ஷ்யே ராஜநீதிஸமுச்சயம் ॥ 01-01

ப்ரஸ்தாவஸத்³ரு’ஶம் வாக்யம் ப்ரபா⁴வஸத்³ரு’ஶம் ப்ரியம் ।
ஆத்மஶக்திஸமம் கோபம் யோ ஜாநாதி ஸ பண்டி³த: ॥ 14-15

ப்ரத்யுத்தா²நம் ச யுத்³த⁴ம் ச ஸம்விபா⁴க³ம் ச ப³ந்து⁴ஷு ।
ஸ்வயமாக்ரம்ய பு⁴க்தம் ச ஶிக்ஷேச்சத்வாரி குக்குடாத் ॥ 06-18

ப்ரியவாக்யப்ரதா³நேந ஸர்வே துஷ்யந்தி ஜந்தவ: ।
தஸ்மாத்ததே³வ வக்தவ்யம் வசநே கா த³ரித்³ரதா ॥ 16-13

ப்ரு’தி²வ்யாம் த்ரீணி ரத்நாநி ஜலமந்நம் ஸுபா⁴ஷிதம் ।
மூடை:⁴ பாஷாணக²ண்டே³ஷு ரத்நஸம்ஜ்ஞா விதீ⁴யதே ॥ 14-01

புநர்வித்தம் புநர்மித்ரம் புநர்பா⁴ர்யா புநர்மஹீ ।
ஏதத்ஸர்வம் புநர்லப்⁴யம் ந ஶரீரம் புந: புந: ॥ 14-03

புஷ்பே க³ந்த⁴ம் திலே தைலம் காஷ்டே²ऽக்³நிம் பயஸி க்⁴ரு’தம் ।
இக்ஷௌ கு³ட³ம் ததா² தே³ஹே பஶ்யாத்மாநம் விவேகத: ॥ 07-21

புஸ்தகப்ரத்யயாதீ⁴தம் நாதீ⁴தம் கு³ருஸந்நிதௌ⁴ ।
ஸபா⁴மத்⁴யே ந ஶோப⁴ந்தே ஜாரக³ர்பா⁴ இவ ஸ்த்ரிய: ॥ 17-01

chANakyanItikrama.pdf 17



சாணக்யநீதி வர்ணாநுக்ரமித

புஸ்தகஸ்தா² து யா வித்³யா பரஹஸ்தக³தம் த⁴நம் ।
கார்யகாலே ஸமுத்பந்நே ந ஸா வித்³யா ந தத்³த⁴நம் ॥ 16-20

புத்ராஶ்ச விவிதை:⁴ ஶீலைர்நியோஜ்யா:ஸததம் பு³தை: ⁴ ।
நீதிஜ்ஞா: ஶீலஸம்பந்நா ப⁴வந்தி குலபூஜிதா: ॥ 02-10

ரங்கம் கரோதி ராஜாநம் ராஜாநம் ரங்கமேவ ச ।
த⁴நிநம் நிர்த⁴நம் சைவ நிர்த⁴நம் த⁴நிநம் விதி: ⁴ ॥ 10-05

ராஜ்ஞி த⁴ர்மிணி த⁴ர்மிஷ்டா:² பாபே பாபா:ஸமே ஸமா: ।
ராஜாநமநுவர்தந்தே யதா² ராஜா ததா² ப்ரஜா: ॥ 13-08

ராஜபத்நீ கு³ரோ: பத்நீ மித்ரபத்நீ ததை²வ ச ।
பத்நீமாதா ஸ்வமாதா ச பஞ்சைதா மாதர:ஸ்ம்ரு’தா: ॥ 05-23

ராஜா ராஷ்ட்ரக்ரு’தம் பாபம் ராஜ்ஞ: பாபம் புரோஹித: ।
ப⁴ர்தா ச ஸ்த்ரீக்ரு’தம் பாபம் ஶிஷ்யபாபம் கு³ருஸ்ததா² ॥ 06-10

ராஜா வேஶ்யா யமஶ்சாக்³நிஸ்தஸ்கரோ பா³லயாசகௌ ।
பரது:³க²ம் ந ஜாநந்தி அஷ்டமோ க்³ராமகண்டக: ॥ 17-19

ரு’ணகர்தா பிதா ஶத்ருர்மாதா ச வ்யபி⁴சாரிணீ ।
பா⁴ர்யா ரூபவதீ ஶத்ரு: புத்ர: ஶத்ருரபண்டி³த: ॥ 06-11

ரு’ணகர்தா பிதா ஶத்ருர்மாதா ச வ்யபி⁴சாரிணீ ।
பா⁴ர்யா ரூபவதீ ஶத்ரு: புத்ர: ஶத்ருரபண்டி³த: ॥ 08-21

ரூபயௌவநஸம்பந்நா விஶாலகுலஸம்ப⁴வா: ।
வித்³யாஹீநா ந ஶோப⁴ந்தே நிர்க³ந்தா: ⁴ கிம்ஶுகா யதா² ॥ 03-08

ஸ ஜீவதி கு³ணா யஸ்ய யஸ்ய த⁴ர்ம:ஸ ஜீவதி ।
கு³ணத⁴ர்மவிஹீநஸ்ய ஜீவிதம் நிஷ்ப்ரயோஜநம் ॥ 14-13

ஸா பா⁴ர்யா யா ஶுசிர்த³க்ஷா ஸா பா⁴ர்யா யா பதிவ்ரதா ।
ஸா பா⁴ர்யா யா பதிப்ரீதா ஸா பா⁴ர்யா ஸத்யவாதி³நீ ॥ 04-13

ஸாது⁴ப்⁴யஸ்தே நிவர்தந்தே புத்ரமித்ராணி பா³ந்த⁴வா: ।
யே ச தை:ஸஹ க³ந்தாரஸ்தத்³த⁴ர்மாத்ஸுக்ரு’தம் குலம் ॥ 04-02

ஸாதூ⁴நாம் த³ர்ஶநம் புண்யம் தீர்த²பூ⁴தா ஹி ஸாத⁴வ: ।
காலேந ப²லதே தீர்த²ம் ஸத்³ய:ஸாது⁴ஸமாக³ம: ॥ 12-08

ஸாநந்த³ம் ஸத³நம் ஸுதாஸ்து ஸுதி⁴ய: காந்தா ப்ரியாலாபிநீ
இச்சா²பூர்தித⁴நம் ஸ்வயோஷிதி ரதி:ஸ்வாஜ்ஞாபரா: ஸேவகா: ।

ஆதித்²யம் ஶிவபூஜநம் ப்ரதிதி³நம் மிஷ்டாந்நபாநம் க்³ரு’ஹே
ஸாதோ: ⁴ ஸங்க³முபாஸதே ச ஸததம் த⁴ந்யோ க்³ரு’ஹஸ்தா²ஶ்ரம: ॥ 12-01

18 sanskritdocuments.org



சாணக்யநீதி வர்ணாநுக்ரமித

ஸத்³ய: ப்ரஜ்ஞாஹரா துண்டீ³ஸத்³ய: ப்ரஜ்ஞாகரீ வசா ।
ஸத்³ய: ஶக்திஹரா நாரீ ஸத்³ய: ஶக்திகரம் பய: ॥ 17-14

ஸக்ரு’ஜ்ஜல்பந்தி ராஜாந:ஸக்ரு’ஜ்ஜல்பந்தி பண்டி³தா: ।
ஸக்ரு’த்கந்யா: ப்ரதீ³யந்தே த்ரீண்யேதாநி ஸக்ரு’த்ஸக்ரு’த் ॥ 04-11

ஸமாநே ஶோப⁴தே ப்ரீதி: ராஜ்ஞி ஸேவா ச ஶோப⁴தே ।
வாணிஜ்யம் வ்யவஹாரேஷு தி³வ்யா ஸ்த்ரீ ஶோப⁴தே க்³ரு’ஹே ॥ 02-20

ஸம்ஸாரதாபத³க்³தா⁴நாம் த்ரயோ விஶ்ராந்திஹேதவ: ।
அபத்யம் ச கலத்ரம் ச ஸதாம் ஸங்க³திரேவ ச ॥ 04-10

ஸம்ஸாரவிஷவ்ரு’க்ஷஸ்ய த்³வே ப²லேऽம்ரு’தோபமே ।
ஸுபா⁴ஷிதம் ச ஸுஸ்வாது³ஸங்க³தி:ஸஜ்ஜநே ஜநே ॥ 16-18

ஸந்தோஷாம்ரு’தத்ரு’ப்தாநாம் யத்ஸுக²ம் ஶாந்திரேவ ச ।
ந ச தத்³த⁴நலுப்³தா⁴நாமிதஶ்சேதஶ்ச தா⁴வதாம் ॥ 07-03

ஸந்தோஷஸ்த்ரிஷு கர்தவ்ய:ஸ்வதா³ரே போ⁴ஜநே த⁴நே ।
த்ரிஷு சைவ ந கர்தவ்யோऽத்⁴யயநே ஜபதா³நயோ: ॥ 07-04

ஸந்தோஷஸ்த்ரிஷு கர்தவ்ய:ஸ்வதா³ரே போ⁴ஜநே த⁴நே ।
த்ரிஷு சைவ ந கர்தவ்யோऽத்⁴யயநே ஜபதா³நயோ: ॥ 13-19

ஸர்வௌஷதீ⁴நாமம்ரு’தா ப்ரதா⁴நா
ஸர்வேஷு ஸௌக்²யேஷ்வஶநம் ப்ரதா⁴நம் ।

ஸர்வேந்த்³ரியாணாம் நயநம் ப்ரதா⁴நம்
ஸர்வேஷு கா³த்ரேஷு ஶிர: ப்ரதா⁴நம் ॥ 09-04

ஸத்ஸங்கா³த்³ப⁴வதி ஹி ஸாது⁴நா க²லாநாம்
ஸாதூ⁴நாம் ந ஹி க²லஸங்க³த: க²லத்வம் ।

ஆமோத³ம் குஸுமப⁴வம் ம்ரு’தே³வ த⁴த்தே
ம்ரு’த்³க³ந்த⁴ம் நஹி குஸுமாநி தா⁴ரயந்தி ॥ 12-07

ஸத்யம் மாதா பிதா ஜ்ஞாநம் த⁴ர்மோ ப்⁴ராதா த³யா ஸகா² ।
ஶாந்தி: பத்நீ க்ஷமா புத்ர:ஷடே³தே மம பா³ந்த⁴வா: ॥ 12-11

ஸத்யேந தா⁴ர்யதே ப்ரு’த்²வீ ஸத்யேந தபதே ரவி: ।
ஸத்யேந வாதி வாயுஶ்ச ஸர்வம் ஸத்யே ப்ரதிஷ்டி²தம் ॥ 05-19

ஶாந்திதுல்யம் தபோ நாஸ்தி ந ஸந்தோஷாத்பரம் ஸுக²ம் ।
ந த்ரு’ஷ்ணாயா: பரோ வ்யாதி⁴ர்ந ச த⁴ர்மோ த³யாபர: ॥ 08-13 (த³யாஸம: )
ஶைலே ஶைலே ச மாணிக்யம் மௌக்திகம் ந க³ஜே க³ஜே ।
ஸாத⁴வோ ந ஹி ஸர்வத்ர சந்த³நம் ந வநே வநே ॥ 02-09

ஶகடம் பஞ்சஹஸ்தேந த³ஶஹஸ்தேந வாஜிநம் ।
க³ஜம் ஹஸ்தஸஹஸ்ரேண தே³ஶத்யாகே³ந து³ர்ஜநம் ॥ 07-07

ஶ்லோகேந வா தத³ர்தே⁴ந தத³ர்தா⁴ர்தா⁴க்ஷரேண வா ।
அப³ந்த்⁴யம் தி³வஸம் குர்யாத்³தா³நாத்⁴யயநகர்மபி:⁴ ॥ 02-13

ஶோகேந ரோகா³ வர்த⁴ந்தே பயஸா வர்த⁴தே தநு: ।
க்⁴ரு’தேந வர்த⁴தே வீர்யம் மாம்ஸாந்மாம்ஸம் ப்ரவர்த⁴தே ॥ 10-20

ஶ்ருத்வா த⁴ர்மம் விஜாநாதி ஶ்ருத்வா த்யஜதி து³ர்மதிம் ।
ஶ்ருத்வா ஜ்ஞாநமவாப்நோதி ஶ்ருத்வா மோக்ஷமவாப்நுயாத் ॥ 06-01

ஶுத்³த⁴ம் பூ⁴மிக³தம் தோயம் ஶுத்³தா⁴ நாரீ பதிவ்ரதா ।
ஶுசி: க்ஷேமகரோ ராஜா ஸந்தோஷோ ப்³ராஹ்மண: ஶுசி: ॥ 08-17

ஶுந: புச்ச²மிவ வ்யர்த²ம் ஜீவிதம் வித்³யயா விநா ।
ந கு³ஹ்யகோ³பநே ஶக்தம் ந ச த³ம்ஶநிவாரணே ॥ 07-19

ஸிம்ஹாதே³கம் ப³காதே³கம் ஶிக்ஷேச்சத்வாரி குக்குடாத் ।
வாயஸாத்பஞ்ச ஶிக்ஷேச்ச ஷட்ஶுநஸ்த்ரீணி க³ர்த³பா⁴த் ॥ 06-15

ஸ்த்ரீணாம் த்³விகு³ண ஆஹாரோ லஜ்ஜா சாபி சதுர்கு³ணா ।
ஸாஹஸம் ஷட்³கு³ணம் சைவ காமஶ்சாஷ்டகு³ண:ஸ்ம்ரு’த: ॥ 01-17

ஸுகா²ர்தீ² சேத்த்யஜேத்³வித்³யாம் வித்³யார்தீ² சேத்த்யஜேத்ஸுக²ம் ।
ஸுகா²ர்தி²ந:குதோ வித்³யா ஸுக²ம் வித்³யார்தி²ந:குத: ॥ 10-03

ஸுகுலே யோஜயேத்கந்யாம் புத்ரம் வித்³யாஸு யோஜயேத் ।
வ்யஸநே யோஜயேச்ச²த்ரும் மித்ரம் த⁴ர்மேண யோஜயேத் ॥ 03-03

ஸுஶ்ராந்தோऽபி வஹேத்³பா⁴ரம் ஶீதோஷ்ணம் ந ச பஶ்யதி ।
ஸந்துஷ்டஶ்சரதே நித்யம் த்ரீணி ஶிக்ஷேச்ச க³ர்த³பா⁴த் ॥ 06-21

ஸுஸித்³த⁴மௌஷத⁴ம் த⁴ர்மம் க்³ரு’ஹச்சி²த்³ரம் ச மைது²நம் ।
குபு⁴க்தம் குஶ்ருதம் சைவ மதிமாந்ந ப்ரகாஶயேத் ॥ 14-17

ஸ்வஹஸ்தக்³ரதி²தா மாலா ஸ்வஹஸ்தக்⁴ரு’ஷ்டசந்த³நம் ।
ஸ்வஹஸ்தலிகி²தம் ஸ்தோத்ரம் ஶக்ரஸ்யாபி ஶ்ரியம் ஹரேத் ॥ 09-12

ஸ்வபா⁴வேந ஹி துஷ்யந்தி தே³வா:ஸத்புருஷா: பிதா ।
ஜ்ஞாதய:ஸ்நாநபாநாப்⁴யாம் வாக்யதா³நேந பண்டி³தா: ॥ 13-03

ஸ்வர்க³ஸ்தி²தாநாமிஹ ஜீவலோகே
சத்வாரி சிஹ்நாநி வஸந்தி தே³ஹே ।

தா³நப்ரஸங்கோ³ மது⁴ரா ச வாணீ
தே³வார்சநம் ப்³ராஹ்மணதர்பணம் ச ॥ 07-16

ஸ்வயம் கர்ம கரோத்யாத்மா ஸ்வயம் தத்ப²லமஶ்நுதே ।
ஸ்வயம் ப்⁴ரமதி ஸம்ஸாரே ஸ்வயம் தஸ்மாத்³விமுச்யதே॥ 06-09

தாத்³ரு’ஶீ ஜாயதே பு³த்³தி⁴ர்வ்யவஸாயோऽபி தாத்³ரு’ஶ: ।
ஸஹாயாஸ்தாத்³ரு’ஶா ஏவ யாத்³ரு’ஶீ ப⁴விதவ்யதா ॥ 06-06

தாவத்³ப⁴யேஷு பே⁴தவ்யம் யாவத்³ப⁴யமநாக³தம் ।
ஆக³தம் து ப⁴யம் வீக்ஷ்ய ப்ரஹர்தவ்யமஶங்கயா ॥ 05-03

தாவந்மௌநேந நீயந்தே கோகிலைஶ்சைவ வாஸரா: ।
யாவத்ஸர்வஜநாநந்த³தா³யிநீ வாக்ப்ரவர்ததே ॥ 14-18

தத³ஹம் ஸம்ப்ரவக்ஷ்யாமி லோகாநாம் ஹிதகாம்யயா ।
யேந விஜ்ஞாதமாத்ரேண ஸர்வஜ்ஞாத்வம் ப்ரபத்³யதே ॥ 01-03

தத்³போ⁴ஜநம் யத்³த்³விஜபு⁴க்தஶேஷம்
தத்ஸௌஹ்ரு’த³ம் யத்க்ரியதே பரஸ்மிந் ।

ஸா ப்ராஜ்ஞதா யா ந கரோதி பாபம்
த³ம்ப⁴ம் விநா ய: க்ரியதே ஸ த⁴ர்ம: ॥ 15-08

தைலாப்⁴யங்கே³ சிதாதூ⁴மே மைது²நே க்ஷௌரகர்மணி ।
தாவத்³ப⁴வதி சாண்டா³லோ யாவத்ஸ்நாநம் ந சாசரேத் ॥ 08-06

தக்ஷகஸ்ய விஷம் த³ந்தே மக்ஷிகாயாஸ்து மஸ்தகே ।
வ்ரு’ஶ்சிகஸ்ய விஷம் புச்சே²ஸர்வாங்கே³ து³ர்ஜநே விஷம் ॥ 17-08

தே புத்ரா யே பிதுர்ப⁴க்தா:ஸ பிதா யஸ்து போஷக: ।
தந்மித்ரம் யத்ர விஶ்வாஸ:ஸா பா⁴ர்யா யத்ர நிர்வ்ரு’தி: ॥ 02-04

த்ரு’ணம் ப்³ரஹ்மவித:³ஸ்வர்க³ஸ்த்ரு’ணம் ஶூரஸ்ய ஜீவிதம் ।
ஜிதாஶஸ்ய த்ரு’ணம் நாரீ நி:ஸ்ப்ரு’ஹஸ்ய த்ரு’ணம் ஜக³த் ॥ 05-14

த்ரு’ணம் லகு⁴ த்ரு’ணாத்தூலம் தூலாத³பி ச யாசக: ।
வாயுநா கிம் ந நீதோऽஸௌ மாமயம் யாசயிஷ்யதி ॥ 16-15

துஷ்யந்தி போ⁴ஜநே விப்ரா மயூரா க⁴நக³ர்ஜிதே ।
ஸாத⁴வ: பரஸம்பத்தௌ க²லா: பரவிபத்திஷு ॥ 07-09

த்யஜ து³ர்ஜநஸம்ஸர்க³ம் ப⁴ஜ ஸாது⁴ஸமாக³மம் ।
குரு புண்யமஹோராத்ரம் ஸ்மர நித்யமநித்யத: ॥ 14-20

த்யஜந்தி மித்ராணி த⁴நைர்விஹீநம்
புத்ராஶ்ச தா³ராஶ்ச ஸுஹ்ரு’ஜ்ஜநாஶ்ச ।

தமர்த²வந்தம் புநராஶ்ரயந்தி
அர்தோ²ஹி லோகே மநுஷ்யஸ்ய ப³ந்து: ⁴ ॥ 15-05

த்யஜேத்³த⁴ர்மம் த³யாஹீநம் வித்³யாஹீநம் கு³ரும் த்யஜேத் ।
த்யஜேத்க்ரோத⁴முகீ²ம் பா⁴ர்யாம் நி:ஸ்நேஹாந்பா³ந்த⁴வாம்ஸ்த்யஜேத் ॥ 04-16

த்யஜேதே³கம் குலஸ்யார்தே² க்³ராமஸ்யார்தே²குலம் த்யஜேத் ।
க்³ராமம் ஜநபத³ஸ்யார்தே²ஆத்மார்தே² ப்ரு’தி²வீம் த்யஜேத் ॥ 03-10

உத்³யோகே³ நாஸ்தி தா³ரித்³ர்யம் ஜபதோ நாஸ்தி பாதகம் ।
மௌநேந கலஹோ நாஸ்தி நாஸ்தி ஜாக³ரிதே ப⁴யம் ॥ 03-11

உபார்ஜிதாநாம் வித்தாநாம் த்யாக³ ஏவ ஹி ரக்ஷணம் ।
தடா³கோ³த³ரஸம்ஸ்தா²நாம் பரீவாஹ இவாம்ப⁴ஸாம் ॥ 07-14

உபஸர்கே³ऽந்யசக்ரே ச து³ர்பி⁴க்ஷே ச ப⁴யாவஹே ।
அஸாது⁴ஜநஸம்பர்கே ய: பலாயேத்ஸ ஜீவதி ॥ 03-19

உர்வ்யாம் கோऽபி மஹீத⁴ரோ லகு⁴தரோ தோ³ர்ப்⁴யாம் த்⁴ரு’தோ
லீலயா தேந த்வம் தி³வி பூ⁴தலே ச ஸததம் கோ³வர்த⁴நோ கீ³யஸே ।

த்வாம் த்ரைலோக்யத⁴ரம் வஹாமி குசயோரக்³ரே ந தத்³க³ண்யதே
கிம் வா கேஶவ பா⁴ஷணேந ப³ஹுநா புண்யைர்யஶோ லப்⁴யதே ॥ 15-19

உத்பந்நபஶ்சாத்தாபஸ்ய பு³த்³தி⁴ர்ப⁴வதி யாத்³ரு’ஶீ ।
தாத்³ரு’ஶீ யதி³ பூர்வம் ஸ்யாத்கஸ்ய ந ஸ்யாந்மஹோத³ய: ॥ 14-07

வாசாம் ஶௌசம் ச மநஸ: ஶௌசமிந்த்³ரியநிக்³ரஹ: ।
ஸர்வபூ⁴தத³யாஶௌசமேதச்சௌ²சம் பரார்தி²நாம் ॥ 07-20

வாபீகூபதடா³கா³நாமாராமஸுரவேஶ்மநாம் ।
உச்சே²த³நே நிராஶங்க:ஸ விப்ரோ ம்லேச்ச² உச்யதே ॥ 11-16

வரம் ந ராஜ்யம் ந குராஜராஜ்யம்
வரம் ந மித்ரம் ந குமித்ரமித்ரம் ।

வரம் ந ஶிஷ்யோ ந குஶிஷ்யஶிஷ்யோ
வரம் ந தா³ர ந குத³ரதா³ர: ॥ 06-13

வரம் ப்ராணபரித்யாகோ³ மாநப⁴ங்கே³ந ஜீவநாத் ।
ப்ராணத்யாகே³க்ஷணம் து:³க²ம் மாநப⁴ங்கே³ தி³நே தி³நே ॥ 16-15

வரம் வநம் வ்யாக்⁴ரக³ஜேந்த்³ரஸேவிதம்
த்³ருமாலயம் பத்ரப²லாம்பு³ஸேவநம் ।

த்ரு’ணேஷு ஶய்யா ஶதஜீர்ணவல்கலம்
ந ப³ந்து⁴மத்⁴யே த⁴நஹீநஜீவநம் ॥ 10-12

வரயேத்குலஜாம் ப்ராஜ்ஞோ விரூபாமபி கந்யகாம் ।
ரூபஶீலாம் ந நீசஸ்ய விவாஹ:ஸத்³ரு’ஶே குலே ॥ 01-14

வயஸ: பரிணாமேऽபி ய: க²ல: க²ல ஏவ ஸ: ।
ஸம்பக்வமபி மாது⁴ர்யம் நோபயாதீந்த்³ரவாருணம் ॥ 12-23

வித்³வாந்ப்ரஶஸ்யதே லோகே வித்³வாந் ஸர்வத்ர பூஜ்யதே ।
வித்³யயா லப⁴தே ஸர்வம் வித்³யா ஸர்வத்ர பூஜ்யதே ॥ 08-20

வித்³யா மித்ரம் ப்ரவாஸே ச பா⁴ர்யா மித்ரம் க்³ரு’ஹேஷு ச ।
வ்யாதி⁴தஸ்யௌஷத⁴ம் மித்ரம் த⁴ர்மோ மித்ரம் ம்ரு’தஸ்ய ச ॥ 05-15

வித்³யா மித்ரம் ப்ரவாஸே ச பா⁴ர்யா மித்ரம் க்³ரு’ஹேஷு ச ।
வ்யாதி⁴தஸ்யௌஷத⁴ம் மித்ரம் த⁴ர்மோ மித்ரம் ம்ரு’தஸ்ய ச ॥ 12-17

வித்³யார்தீ² ஸேவக: பாந்த:²க்ஷுதா⁴ர்தோ ப⁴யகாதர: ।
பா⁴ண்டா³ரீ ப்ரதிஹாரீ ச ஸப்த ஸுப்தாந்ப்ரபோ³த⁴யேத் ॥ 09-06

விநயம் ராஜபுத்ரேப்⁴ய: பண்டி³தேப்⁴ய:ஸுபா⁴ஷிதம் ।
அந்ரு’தம் த்³யூதகாரேப்⁴ய:ஸ்த்ரீப்⁴ய: ஶிக்ஷேத கைதவம் ॥ 12-18

விப்ராஸ்மிந்நக³ரே மஹாந்கத²ய கஸ்தாலத்³ருமாணாம் க³ண:

கோ தா³தா ரஜகோ த³தா³தி வஸநம் ப்ராதர்க்³ரு’ஹீத்வா நிஶி ।
கோ த³க்ஷ: பரவித்ததா³ரஹரணே ஸர்வோऽபி த³க்ஷோ ஜந:

கஸ்மாஜ்ஜீவஸி ஹே ஸகே² விஷக்ரு’மிந்யாயேந ஜீவாம்யஹம் ॥ 12-09

விப்ரயோர்விப்ரவஹ்ந்யோஶ்ச த³ம்பத்யோ:ஸ்வாமிப்⁴ரு’த்யயோ: ।
அந்தரேண ந க³ந்தவ்யம் ஹலஸ்ய வ்ரு’ஷப⁴ஸ்ய ச ॥ 07-05

விப்ரோ வ்ரு’க்ஷஸ்தஸ்ய மூலம் ச ஸந்த்⁴யா
வேத:³ ஶாகா² த⁴ர்மகர்மாணி பத்ரம் ।

தஸ்மாந்மூலம் யத்நதோ ரக்ஷணீயம்
சி²ந்நே மூலே நைவ ஶாகா² ந பத்ரம் ॥ 10-13

விஷாத³ப்யம்ரு’தம் க்³ராஹ்யமமேத்⁴யாத³பி காஞ்சநம் ।
அமித்ராத³பி ஸத்³வ்ரு’த்தம் பா³லாத³பி ஸுபா⁴ஷிதம் ॥ 01-16

வித்தம் தே³ஹி கு³ணாந்விதேஷு மதிமந்நாந்யத்ர தே³ஹி க்வசித்
ப்ராப்தம் வாரிநிதே⁴ர்ஜலம் க⁴நமுகே² மாது⁴ர்யயுக்தம் ஸதா³ ।

ஜீவாந்ஸ்தா²வரஜங்க³மாம்ஶ்ச ஸகலாந்ஸஞ்ஜீவ்ய பூ⁴மண்ட³லம்
பூ⁴ய: பஶ்ய ததே³வ கோடிகு³ணிதம் க³ச்ச²ந்தமம்போ⁴நிதி⁴ம் ॥ 08-04

வித்தேந ரக்ஷ்யதே த⁴ர்மோ வித்³யா யோகே³ந ரக்ஷ்யதே ।
ம்ரு’து³நா ரக்ஷ்யதே பூ⁴ப:ஸத்ஸ்த்ரியா ரக்ஷ்யதே க்³ரு’ஹம் ॥ 05-09

விவேகிநமநுப்ராப்தா கு³ணா யாந்தி மநோஜ்ஞதாம் ।
ஸுதராம் ரத்நமாபா⁴தி சாமீகரநியோஜிதம் ॥ 16-09

chANakyanItikrama.pdf 23



சாணக்யநீதி வர்ணாநுக்ரமித

வ்ரு’த்³த⁴காலே ம்ரு’தா பா⁴ர்யா ப³ந்து⁴ஹஸ்தக³தம் த⁴நம் ।
போ⁴ஜநம் ச பராதீ⁴நம் திஸ்ர: பும்ஸாம் விட³ம்ப³நா: ॥ 08-09

வ்ரு’தா² வ்ரு’ஷ்டி:ஸமுத்³ரேஷு வ்ரு’தா² த்ரு’ப்தஸ்ய போ⁴ஜநம் ।
வ்ரு’தா² தா³நம் ஸமர்த²ஸ்ய வ்ரு’தா² தீ³போ தி³வாபி ச ॥ 05-16

வ்யாலாஶ்ரயாபி விப²லாபி ஸகண்டகாபி
வக்ராபி பங்கிலப⁴வாபி து³ராஸதா³பி ।

க³ந்தே⁴ந ப³ந்து⁴ரஸி கேதகி ஸர்வஜந்தோ-
ரேகோ கு³ண: க²லு நிஹந்தி ஸமஸ்ததோ³ஷாந் ॥ 17-21

ய ஏதாந்விம்ஶதிகு³ணாநாசரிஷ்யதி மாநவ: ।
கார்யாவஸ்தா²ஸு ஸர்வாஸு அஜேய:ஸ ப⁴விஷ்யதி ॥ 06-22

யாவத்ஸ்வஸ்தோ²ஹ்யயம் தே³ஹோ யாவந்ம்ரு’த்யுஶ்ச தூ³ரத: ।
தாவதா³த்மஹிதம் குர்யாத்ப்ராணாந்தே கிம் கரிஷ்யதி ॥ 04-04

யத்³தூ³ரம் யத்³து³ராராத்⁴யம் யச்ச தூ³ரே வ்யவஸ்தி²தம் ।
தத்ஸர்வம் தபஸா ஸாத்⁴யம் தபோ ஹி து³ரதிக்ரமம் ॥ 17-03

யதி³ ராமா யதி³ ச ரமா யதி³ தநயோ விநயகு³ணோபேத: ।
தநயே தநயோத்பத்தி:ஸுரவரநக³ரே கிமாதி⁴க்யம் ॥ 17-16

யதீ³ச்ச²ஸி வஶீகர்தும் ஜக³தே³கேந கர்மணா ।
புரா பஞ்சத³ஶாஸ்யேப்⁴யோ கா³ம் சரந்தீ நிவாரய ॥ 14-14

யஸ்மாச்ச ப்ரியமிச்சே²த்து தஸ்ய ப்³ரூயாத்ஸதா³ ப்ரியம் ।
வ்யாதோ⁴ ம்ரு’க³வத⁴ம் கர்தும் கீ³தம் கா³யதி ஸுஸ்வரம் ॥ 14-10

யஸ்மிந்தே³ஶே ந ஸம்மாநோ ந வ்ரு’த்திர்ந ச பா³ந்த⁴வா: ।
ந ச வித்³யாக³மோऽப்யஸ்தி வாஸம் தத்ர ந காரயேத் ॥ 01-08

யஸ்மிந்ருஷ்டே ப⁴யம் நாஸ்தி துஷ்டே நைவ த⁴நாக³ம: ।
நிக்³ரஹோऽநுக்³ரஹோ நாஸ்தி ஸ ருஷ்ட: கிம் கரிஷ்யதி ॥ 09-09

யஸ்ய சித்தம் த்³ரவீபூ⁴தம் க்ரு’பயா ஸர்வஜந்துஷு ।
தஸ்ய ஜ்ஞாநேந மோக்ஷேண கிம் ஜடாப⁴ஸ்மலேபநை: ॥ 15-01

யஸ்ய நாஸ்தி ஸ்வயம் ப்ரஜ்ஞா ஶாஸ்த்ரம் தஸ்ய கரோதி கிம் ।
லோசநாப்⁴யாம் விஹீநஸ்ய த³ர்பண: கிம் கரிஷ்யதி ॥ 10-09

யஸ்ய புத்ரோ வஶீபூ⁴தோ பா⁴ர்யா ச²ந்தா³நுகா³மிநீ ।
விப⁴வே யஶ்ச ஸந்துஷ்டஸ்தஸ்ய ஸ்வர்க³இஹைவ ஹி ॥ 02-03

யஸ்ய ஸ்நேஹோ ப⁴யம் தஸ்ய ஸ்நேஹோ து:³க²ஸ்ய பா⁴ஜநம் ।
ஸ்நேஹமூலாநி து:³கா²நி தாநி த்யக்த்வா வஸேத் ஸுக²ம் ॥ 13-05

யஸ்யார்தா²ஸ்தஸ்ய மித்ராணி யஸ்யார்தா²ஸ்தஸ்ய பா³ந்த⁴வா: ।
யஸ்யார்தா:²ஸ புமாँல்லோகே யஸ்யார்தா:²ஸ ச பண்டி³த: ॥ 06-05

யஸ்யார்தா²ஸ்தஸ்ய மித்ராணி யஸ்யார்தா²ஸ்தஸ்ய பா³ந்த⁴வா: ।
யஸ்யார்தா:²ஸ புமாँல்லோகே யஸ்யார்தா:²ஸ ச பண்டி³த: ॥ 07-15

யதா² சதுர்பி: ⁴ கநகம் பரீக்ஷ்யதே
நிக⁴ர்ஷணச்சே²த³நதாபதாட³நை: ।

ததா² சதுர்பி: ⁴ புருஷ: பரீக்ஷ்யதே
த்யாகே³ந ஶீலேந கு³ணேந கர்மணா ॥ 05-02

யதா² தே⁴நுஸஹஸ்ரேஷு வத்ஸோ க³ச்ச²தி மாதரம் ।
ததா² யச்ச க்ரு’தம் கர்ம கர்தாரமநுக³ச்ச²தி ॥ 13-15

யத்ரோத³கம் தத்ர வஸந்தி ஹம்ஸா-
ஸ்ததை²வ ஶுஷ்கம் பரிவர்ஜயந்தி ।

ந ஹம்ஸதுல்யேந நரேண பா⁴வ்யம்
புநஸ்த்யஜந்த: புநராஶ்ரயந்தே ॥ 07-13

யௌவநம் த⁴நஸம்பத்தி: ப்ரபு⁴த்வமவிவேகிதா ।
ஏகைகமப்யநர்தா²ய கிமு யத்ர சதுஷ்டயம் ॥ 17-22

யஸ்ய ஸ்நேஹோ ப⁴யம் தஸ்ய ஸ்நேஹோ து:³க²ஸ்ய பா⁴ஜநம் ।
ஸ்நேஹமூலாநி து:³கா²நி தாநி த்யக்த்வா வஸேத் ஸுக²ம் ॥ 13-06

யே து ஸம்வத்ஸரம் பூர்ணம் நித்யம் மௌநேந பு⁴ஞ்ஜதே ।
யுக³கோடிஸஹஸ்ரம் தை:ஸ்வர்க³லோகே மஹீயதே ॥ 11-09

யேஷாம் ந வித்³யா ந தபோ ந தா³நம்
ஜ்ஞாநம் ந ஶீலாம் ந கு³ணோ ந த⁴ர்ம: ।

தே மர்த்யலோகே பு⁴வி பா⁴ரபூ⁴தா
மநுஷ்யரூபேண ம்ரு’கா³ஶ்சரந்தி ॥ 10-07

யேஷாம் ஶ்ரீமத்³யஶோதா³ஸுதபத³கமலே நாஸ்தி ப⁴க்திர்நராணாம்
யேஷாமாபீ⁴ரகந்யாப்ரியகு³ணகத²நே நாநுரக்தா ரஸஜ்ஞா ।

யேஷாம் ஶ்ரீக்ரு’ஷ்ணலீலாலலிதரஸகதா²ஸாத³ரௌ நைவ கர்ணௌ
தி⁴க் தாந் தி⁴க் தாந் தி⁴கே³தாந் கத²யதி ஸததம் கீர்தநஸ்தோ² ம்ரு’த³ங்க:³ ॥

12-05

யோ த்⁴ருவாணி பரித்யஜ்ய அத்⁴ருவம் பரிஷேவதே ।
த்⁴ருவாணி தஸ்ய நஶ்யந்தி சாத்⁴ருவம் நஷ்டமேவ ஹி ॥ 01-13

யோ மோஹாந்மந்யதே மூடோ⁴ ரக்தேயம் மயி காமிநீ ।

ஸ தஸ்யா வஶகோ³ பூ⁴த்வா ந்ரு’த்யேத் க்ரீடா³ஶகுந்தவத் ॥ 16-03

யுகா³ந்தே ப்ரசலேந்மேரு: கல்பாந்தே ஸப்த ஸாக³ரா: ।
ஸாத⁴வ: ப்ரதிபந்நார்தா²ந்ந சலந்தி கதா³சந ॥ 13-21

இதி வர்ணாநுக்ரமசாணக்யநீதித³ர்பண:ஸம்பூர்ண: ।

